
Jesus Tté Buaé Kit San Marcos

to
Marcos

Yi to yékkuo i' kit e' kié Marcos. Nies ie' kié Juan
Marcos. Ie' ké dor Jesus ttekolpa tsd dabom eyok
ki bol e'pa ekol. Eré wele to ibikeitse to ie' dor
Pedro klé. E' kueki pé' tai€ t0 ibikeitse t0 Pedro
to ie' kime' yékkuo i' shtok. Nies ie'pa ibikeitseé to
Marcos bak senuk Jerusalén, e' kueki 1 o' Jesus to
enalyeé'ito e' ane buaé ie' éna.

Jesus dor Skékol ala e' dé'bitu ka i' ki e' to iyi
buaé o' taié sulitane a ie'pa worki. E' kit Marcos to
yékkuo i' ki. Ie' ki ikiane to sulitane wa ijcherwa.
Nies wes Jesus weine taié ena iwoténewa krus mik
e' paké ie' to taié. Jesus weine taié ena idu'wa, e’
ukuoki ishkenekane, e' kueki idiché ta' taié tkoka
se' bolok Satanas tsata. I'fie ta kekraé ie' tso' se'
kimoie, e' kiane Marcos ki to se' wa ijcher. E' kueki
ie' to yékkuo i' Kkit.

Marcosi' tté tso' kitule Hechos 12.12,25; 13.5,13;
15.36-39 ena 2 Timoteo 4.11 e'ki. Eré ké s'waijcher
yésyésé to mik ie' t0 yékkuo i' Kit, eré se' taié to
ibikeitse to ikitito Jesus kune' e' ki duas de dabom
skey0ok (50) ena dabom kurydk (70) e’ shu ulat.

Juan s'woskudk to s'patté
(Mateo 3.1-12; Lucas 3.1-9,15-17; Juan 1.19-28)
1Tesucristo dor Skékol Ala, e' tté buaé dori' es.
2 K4 iaiaé Skekol ttekol kie Isaias e' to ikitat
yékkuo ki, e'iché i' es:

Skékol to iche: “Ye' tso'tke ye' tte pakokwak patkok
be' yoki kewe, be' fialé yuodk.”

3Ka sir poé wé keé yi serku' ee ie' ttéraé aneule:

‘A' er mane'da Skékol datse e' yoki,

e' dor wes fiala yueso yésyésé ie' yoki es.” 7t

Es Isaias t0 iyé'at.

4 Es Juan S'woskudkwak tso' ka sir poé wé ké yi
serku' ee, e' t0 s'pattémii' es: “A’' er mane'a Skékol
a as a' nui olo'yditd a' ki ta a' e' woskudlor iwa
kkachoie.” 5 Jerusalén wakpa ena ka malepa tso'
Judea e' wakpa kos doke ie' ttoke e' ttsok. Ie'pa
e' wambld sulu kos e' chekekarakit6 ta Juan to
iwoskuekelor di' kie Jordan e' a.

6 Juan datsi' youle kameio kdyok wa; ikipamo
yOule iyiwak kkuolit wa. Ie' chke dor ditski ena
bulali. 7 Tté pakeke ie' t0 ie'pa a i' es: “Ye' itoki
idatse ekol, e' dor kéképa tai€ ye' tsata, e' kueki ie'
klokkuo kicha & ké wotsénanuk ye'siarlae'a. 8Ye'to
a' woskueke di' a, eré ie' to a' ierawa Wikol Batse'r
a.”

Juan to Jesus woskué
(Mateo 3.13-17; Lucas 3.21-22)
9E'kéwo ska'ta Jesus e' yéttsa Nazaret ate Galilea

ee, e' de Jordan ta ee Juan to ie' woskué. 10 Mik ie'
woOsune e' e' duékane di' a, e' wosha ta ie' isué to ka
jai kkobunane ta Skékol Wikol bite ie' ki nubdl su.
11 Eta tto ttséne datse kd jal a, e' td iche: “Be’' dor ye'
ala dalér taié ye' éna, e' wér ye' wa buaé shute.”

Satandas to Jesus erkiowé i sulu wamblok
(Mateo4.1-11; Lucas 4.1-13)

* 1:2 Malaquias 3.1 T 1:3 Isafas 40.3

12 E' ukuoki ta Skékol Wikol to Jesus ké shkokmi
ka sir poé wé ké yiserku' ee. 13Eeiyiwak sulusitso'
taié. Ee ie' sené ka dabom tkéyok (40), e' dalewa
Satands to ie' erkiowé i1 sulu wamblok. Skékol
biy6chtkwakpa t0 ie' kKimé.

Jests to ie' kané wawémitke Galilea
(Mateo 3.1-12; Lucas 3.1-9,15-17; Juan 1.19-28)
14 Juan klo'wéwarakitd wotéwa s'woto wé a, €'
ukuoki ta Jesus mia Galilea Skékol tte buaé e' pakok.
15 Je' s'patteke i' es: “I bldie Skékdl tso' e' kéwd
dewatke tsinet. E' kueki a' er mane'd ie' a ta ie' tte
buaé e' klo'u.”

Jesus to nima klo'ukwakpa doka tkeél e'pa kié
(Mateo 4.18-22; Lucas 5.1-11)

16 Mik Jesus shkorami batsori kié Galilea e'
kkomik, eta wépa bol suéito. E'pa dor Simon ena
i€l Andrés. Ie'pa dor nima klo'ukwakpa. Ie'pa tso'
ikla' uyOk batsori a nima klo'woie.

177esus to ie'pa a iché:

—A' shkd ye' ta. A' yueraéyo s'ditso klo'uk ye' a
ye' ttOkataie.

18 E' bet ta ie'pa to ikla' tuléat ta miyal ie' ta.

1I9E'wi'kie Jesus t6 Santiago ena i€l kié Juan e'pa
sué. Ie'pa dor Zebedeo ala'r. Ie'pa tulur kano a
ikla' woyuok. 20 E' wisha ta Jesus t0 ikiémirak e' ta.
Eta ie'pa to iyé méat ikane mésopa ta kano shua ta
imiyal Jesus ta.

Jesus to aknama tré'wéshkar wém ekol a
(Lucas 4.31-37)
21 Je'pa demi k4 kié Cafarnaum ee. Eno diwo
a Jesus tkawa judiowak fii dapa'wo wé a ta ie' td

s'wobla'wémitke. 22 Ie' t0 s'wobla'weke tté moki
diché ta' taié ese wa. E' ké dor wes s'wobla'uk tte
daldiéno wa wakpa t0 s'wobla'weke es. E' kueki e’
to wépa tso'ittsok e'pa tkiwéwa. 23 Eta ee wém ekol
tso' e' a wimblu sulusi tso' e’ to iché aneule:

24 —A Jesus Nazaret wak, ¢lie be' tso' sa' tsiriuk?
¢Be' debitu sa' eukwa? Ye' wa be' suule. Ye' wa
ijcher t0 be' dor yi dOr batse'r patké'bitu Skékol to
e'.

25Jesus t6 wimblu e’ ufié:

—iBe' siwa'bléwa, be' e' yéttsa wém se a!

26 Wimblu sulusi td wém siwa' éwa ta ianeka taié
ta ie' yéttsa ia. 27 Sulitane tkinewa iweblok ta ifii
chakérak:

—¢WI dor 1?7 jle' s'wobla'weke tté pa'ali wa ena
diché wa dd wimblupa sulusi kéit6 e' yoktsa ta ittd
iutérakito ekké!

28 E' bet ta ie' tté buneka Galilea kos a.

Jesus to Simon yak bua'wéne
(Mateo 8.14-15; Lucas 4.38-39)

29 Mik ie'pa e' yélur fii dapa'wo wé a ta Jesus mia
SimoOn ena Andrés e'pa u a. Santiago ena Juan mi
ie' ta. 30 Ee Simdn yak me'r ka' ki kiri'weke due
dal6lo to, e' ché ie'pa t0 Jesus a. 31 Eta ie' e' skéwa
ta iklo'wéito iula a ta ikimé e' tkokser. E' bet ta due
dalolo ie' éwa ta ie' e' kéka ilé yulok ie'pa a fie.

Jesus to taié s'kirirke esepa bua'wéne
(Mateo 8.16-17; Lucas 4.40-41)

32 K4 tuine diw6 miwatke ta s'kirirke ena wépa
a aknama tso' esepa kos debiturak iwa Jesus ska'f
33 K4 e' wakpa kos e' dapa'wéka ukko a. 34 Eta ie'
t6 dué ulitane bua'wéne pé' tso' taié e'pa a. Nies
aknamapa taié tré'wéyalit6. Eré aknamapa wa
ijcher yidorie', e' kueki ie' ké wa kawo mene ie'pa
a ttok.

Jestus to Skékal tte paké judiowak fil dapa'wo wé

a
(Lucas 4.42-44)

35 K4 firketke ia ttsettseé, ta Jesus e' kéka mia
banet wé ké yi ku' ese ska' ttok S'yé ta. 36 Eta Simon
ena iwapiepa miyal ie' yuldk. 37 Mik ikuéwarakito,
etaie'paie'aiché:

—Sulitane tso' be' yulok.

38Eré ie' to ie'pa iuté:

—Mishka k4 tso' tsinet tsinet ese a. Nies ee ye'ké
Skékol tte pakok, eseie ye' dé'bitu.

39 Es Jesus shké ka tso' Galilea e' kos a tte
pakok judiowak fil dapa'wo wé kos a, fiies aknama
tré'ukyal.

Weém ekdl kiri'weke lepra to e’ bua'wéne Jestis to
(Mateo 8.1-4; Lucas 5.12-16)
40 Wém ekol kiri'weke lepra to, e' e' skéwa Jesus
o'mik ta ie' e' tkéwa kuché ki ta iché ia:
—Be' ki ikiane, e' ta be' a ye' buarmine as ye'
batse'rne.

i 1:32 Diw0 e' dor eno diwd, e' kueki s'kirirke kos ké dé' ie'pa wa
Jesus ska' fiiwe. Ie'pa ké a kawo ta' kaneblok eno diwo a. Ie'pa a ta
1yi 0 yile tsémi e' dor kane. E' kueki ie'pa t0 s'kirirke tsémi Jesus ska'
diwo miwatke e' ukuoki, ekké eno diwo erkero e' kueki.

41 Jesus t0 ie' sué er siaré wa ta ikéwaito ula wa
taiche:

—T0, ye' ki ikiane. Be' dene batse'r.

42 F' wosha ta wém buanene batse'nene. 4344 E'
ukuoki Jesus to ie' a iché:

—Ye' tt0 ttso, 1 tka be' ta e' k& char yi a. Be' yu
e' kkachok sacerdote a. I muk Moisés t6 a' ka' e'
batse'woie e' tsumi me Skékol a iwa kkachoie.

45 Eré wém mia ta ie' e' kéka 1 tka ita e' pakok
sulitane a. E' kueki Jesus ké a e' kkayénuk wé pé'
tso' taié ese ska'. Ie' kawota e' tsukat kafiika wé ké
pé' ku' ese ska', eré ka wa'fie wakpa datse ie' ska'.

2

Weém ekol kraulewa e' bua'wéne Jests to
(Mateo 9.1-8; Lucas 5.17-26)

1 K4 wekké alé kuoki ta Jesus dene Cafarnaum.
Mik pé' wa ijchenewa t ie' tkér u a, 2 eta taié ie'pa
e' dapa'wé ie' ska' ké ché'kaia weshke, ké ché'kaia
ukko a ekkeé. Ie' tso' Skékol tte pakok ie'pa a. 3 E'
dalewa wépa doka tkél wa wém kraulewa ké karka
debitu ekol ka'la ki. 4Eré taié s'tso’, e' kueki ké wes
ie'pa tkdmi weshke Jesus ska'. E' kueki ie' tsaka u
tsabata jchée* ie'pa to ta idue émirakit0 enaé e' a
dottsa iski. 5> Mik Jesus t0 isué t6 moki ie'pa erblé
ie' mik, eta ie'iché ikirirke e’ a:

—A ala, 1 sulu kos wamblébo, e' nui olone be'Ki.

6 Eré s'wobla'uk tte dal6iéno wa wakpa welepa
tulur ee, e'pa ibikeitseé: 7 “;I kueki wém wi ttd es?
Skékol é a se' nui olo'yarmi. I ché ie' to e' wa ie'

* 2:4 utsabata jchée: Ie'pa u tsabata dor kkueie, e' ki ie'pa shkoke.

tso' Skékol chok sulué.” 8 Eré i bikeitsok ie'pa tso' e
suéwa Jesus to bet. E' kueki ie' td ie'pa a ichaké:

—cIkueki a' to ibikeitseke es? 9Ye' to s'’kraulewa
did bua'wemine as ishkone, e' ta ¢wes a' to
iklo'wemi t6 ye' ké a inui olonuk iki? 10 Ye' dor
S'ditso Ala, su e' to a' a ikkacheé to ye' wa kawo ta'
kai'anuiolo'yoie.

Etaie'to iché wém kraulewa e' a:

11—Be' e' kdka, be' ka'la kéka ta be' yune u a.

12 Bet ta ie' e' kéka, ika'la kéka, ta imia sulitane
worki. E't0 ie'pa kos tkiwéwa ta ie'pa to Skekol
kikéka taié ta ichérakito:

—Keé se' wa lyi wise suule yés.

Jesus to Levi kié ittOkataie
(Mateo 9.9-13; Lucas 5.27-32)

I3 E' ukuoki ta Jesus miane batsori kkomik ta pé'
e' dapa'wéka ie' ska'taie' t0 ie'pa wobla'weke. 14Ie'
domitko ta ie' to inukol shtokwak Roma wokirpa a
e' sué ekol tkér ikanebloke e' wé a. E' dor Levi dor
Alfeo aladulakol. Ie' to iché ia:

—Be' shko ye' ta ye' ttokataie.

Etaie'e' kéka ta imia Jesus ta.

15 E' ukuoki Jesus tso' chkok Levi u a. Pé' shkoke
tsakié Jesus ta, e' kueki inukol shtokwakpa ena
pé' sulusipa ska tulurfiak chkok ie' ena ittokatapa
ta. 16 S'wobla'uk tté daldiéno wa wakpa welepa
dor fariseowakpa. Mik e'pa wele t0 Jesus sué to
ichkoke pé' esepa ta, eta ie'pa to ichaké ittOkatapa
a:

—¢ 10k @' wobla'ukwak chkoke inukol shtokwakpa
ta ena pé' sulusipa ska ta?

177esus to ittsé ta ichéito iarak:

—Weépa ké kirirku' esepa ké& ki s'’kapeyodkwak
kiane, eré wépa kirirke esepa ki ikiane. Ye' ké
dé'bitu wépa e' ttsd to ie'pa serke yésyésé esepa
kiok. Ye' dé'bitu pé' sulusipa kiok.

I kueki Jesus ttokatapa ké batsota’
(Mateo 9.14-17; Lucas 5.33-39)

18 EtOkicha ta Juan S'woskuOkwak ttOkatapa ena
fariseowakpa tso' batsok, eta pé' welepa de Jesus
ska' ta ichakérakito ie' a:

—Juan S'woskuOkwak ttokatapa ena
fariseowakpa Klépa batsoke. ¢I kueki be' ttékatapa
ké batsd?

19Jesus t0 ie'pa iuté:

—Mik s'kiule ulabatse kéwo tko'uk, eta ¢wes
ie'pa batsdmi wém ulabatske e' tso'ia ie'pa ta e'
dalewa? Ie' tso'ia ie'pa ta, e' dalewa ie'pa ké
batsopa. 20 Eré ikéwo doraé eta ie' mi'datser ie'pa
yOki. E'je' ta ie'pa batsoraé.

21 “Ké yi to datsi' kéchke woyuepawa datsi'tak
pa'ali wa, datsi'tak pa'ali wokloneka, e' t0 datsi'
kéchkela shukuée ta iki jchée taié. 22 Nies ké yi to
vino pa'ali tepaka iyiwak kkuolit yOule ibloie ese
kéchke a. Itékaso es, e' ta mik ibacha'nebitu, eta
ikkuolit jchéemiitd. Es vino ena ikkuolit weirwami
éme. E' kueki vino pa'ali tekeka ikkuolit pa'ali a.”

Jests ttdkatapa to trigowo butsé eno diwo a
(Mateo 12.1-8; Lucas 6.1-5)
23EtOkichata eno diwo a, Jesus dami trigo shua ta
ittokatapa t0 trigowo butsémi ishkdrami e' dalewa
katé. 24 Fariseowakpa to ie' a ichaké:
—Sa' ttod ttso, ¢1 kueki be' ttokatapa tso' 1 ké kéwo
ta' we eno diwo a ese uk?

25Fréie' iuté:

—Et0Okicha ka iaiaé mik David ena iklépa du' bli
wa ta ké ie'pa wa 1 dami fie, eta 1 Q' ie' to ¢e' ké
aritsule a' wa Skékol yékkuo ki? 26 Mik Abiatar dor
sacerdote Kkibi, e' kéwo ska' ta David dewa Skékol
we a ta pan meule Skékol a e’ fiéit6 ta fies iméit0
iklépa a fie. Sacerdotepa € a pan ese kéwo ta' fie.
Eréa'énaianet0io' David t0 e'ké dor sulué Skékol
woa.

271e' t0 iki ché:

—Eno diw6 meneat s'ditso kimoie, eré s'ditso
ké yOne eno diwo & batseitsok. 28 E' kueki ye' dor
S'ditso Ala, e' wa kawo ta' ichoie to 1 dor buaé 0 i
dor sulué we eno diwo a.

3

Weém ula siulewa e’ pake
(Mateo 12.9-14; Lucas 6.6-11)

1Jesus ska dewane judiowak fii dapa'wo wé a,
ta ee wém tkér ekol ula etk siulewa. 2Ie'pa éna ie'
kkatak ile ki, e' kueki ie'pa tso' ie' weblok to wém
Ne' bua'weémine ie' t0 eno diwo a. 31e' to iché wém
ula siulewa e' a:

—Be' e' kdka ta be' e' dudser ie sulitane woshaé.

4]e'to ie'pa a iché:

—:I kéwb ta' se' a we eno diwd a: 1 buaé 6 1
sulué? ¢S'tsatkok o0 s'ttokwa?

Eré ie'pa siwa'bléwa ie' yoki. °>Ie' to ie'pa weblé
késik wa. Ie'pa er daréréé e' to ie' eriawé. Ie'iché
wém a:

—Be' ula shuléo.

Taie'ula shulée taibuanene. 6 Eta fariseowakpa
ponemi, e' bet ta ie'pa fil dapa'wéka Herodes klépa
ta ileritsok Jesus ttowaie.

Taié pé'tso' batsori kkomik

7Eta Jesus mia ittOkatapa ta batsori kkomik ta taié
Galilea wakpa miyal ie' ta. 8 Nies pé' tso' taié ee
datse Jerusalén ena Judea ka malepa a. Nies ie'pa
datse Idumea ena Jordan wishet ena ka wé Tiro
ena Sidon ate ee. Ie'pa to 1 kos weke Jesus to e’
tté ttsé' e' kueki ie'pa de iweblok. 9-10 S'kirirke taié
bua'wétke Jesus to, e' kueki imalepa taié e' uyokeka
ie' ki ikokwa. E' kueki ie' to iché ittokatapa a to kano
tsubitu tértke d0' ie'pa to ye' tuewa darére.

11 Mik wépa a wimblupa sulusi tso' esepa to ie'
sué, etaie'pa e' tulélur kuché ki ie' woa ta iarkerak:

—iBe' dor Skékol Ala!

12Eré ie' to ie'pa a iché késik wa:

—iKé ye' tté pparka!

Jesus to ittekolpa tsa dabom eyok ki bol e'pa

shushté
(Mateo 10.1-4; Lucas 6.12-16)

I3E'ukuoki ta Jesus mia kabata a. Eta wépakiane
ie' ki kie, e'pa Kkiéito ta ibiterak ie' ska'. 141Ie' to
ie'pa shushté dabom eyok ki bol shkok ie' ta ena
patkémiie' tte pakok. E'pa kie mékaito ittekolpa tsa.
I5]e'paadiché méitd aknama tré'ukyal. 16Ie'pa kié
i' es: Simon, e' kie mékaito Pedro; 17 Santiago ena
i€l Juan, e'pa dor Zebedeo aladulakolpa, e'pa kiée
ska mékaitd Boanerges (kié e' wa kiane ché “wépa
dor wes alad es”); 18 Andrés, Felipe, Bartolomé,
Mateo, Tomas ena Santiago dor Alfeo ala; ena

Tadeo, Sim6n Celote, 19 ena Judas Iscariote to Jesus
woOmekettsa aishkuo ta iboldkpa a e'.

Jesus ena Beelzebu
(Mateo 12.22-32; Lucas 11.14-23; 12.10)

20 E' ukuoki ta Jesus dewa u a ittokatapa ta. Eta
taié pé' ni dapa'wékane ké wa ie'pa chko ekké.
21 Mik Jesus yamipa ekka wa ijchenewa t6 wes
ie' tso', eta ie'pa de itsukmi iyérke t0 ie' alineka e’
kueki.

22 Nies s'wobla'uk tté daldiéno wa wakpa datse
Jerusalén e'pa to Jesus ché i' es: “Beelzebu dor bé
e' to wém wi éna ka chowéwa, e' diché wa ie' to
aknama tré'wekeyal.”

23 Eta Jesus ikiéttsarak ta ikleéitd iarak i' es:
“:Wes Satands e' tré'ushkarmi? 24 S'serke ka etké
ki e' fii blabatsélor fipp0Ok fita, ké woklor, e' ta ie'pa
wékpa mir wa'’k éme. 25 Nies Ail yamipa e' kéka
NippOk fiita, k& woklor, e' ta ie'pa mir wa'k éme.
26 Es fiies Satands klépa mu fii blabatsélor fippok
fNita, e' ta idiché woarwami ta ierdawarak.

27 “Ké yi mi'pawa wém diché taié ese u a ie' iyi
ekiblok kam ie' t6 iwdk mauwa e' yoki. Es éme iiyi
ekiblérmi.

28 “Moki ye'to a' a iche t6 1 sulu kos wambleke a'
to, fiies Skékol cheke a' to sulu kos e' nui olo'yemiitd
a'ki. 29Ereé yiisie td0 Wikol Batse'r ché sulué, ese ké
ki inui olorpa, itso' iki kekraé.”

30 Je'pa iyé' t6 wimblu sulusi to ie' éna ka
chowéwa e' kueki Jesus t0 e' ché ie'pa a.

Jesuis mi ena iélpa de iweblok
(Mateo 12.46-50; Lucas 8.19-21)



Marcos 3:31 xii Marcos 4:8

31E'ukudkjta Jesus mienaiélpa enaikutapa e'pa
debitu ie' yuldk, eré ie'pa ké dé'wa weshke. Ie'pa to
ikiok patké. 32Pé' tulur ie' pamik e'pa t6 iché ia:

—Be'mi ena be' élpa ena be' kutapa e'pa shko be'
weblok,

331e' iiuté:

—¢YidOr ye' mi ena ye' €lpa ena ye' kutapa?

34-35 Wépa tulur ie' pamik e' suéito €k ta ichéito:

—Yiisie to 1 kiane Skéekol ki ese wé, ese dor wes
ye' él ena ye' kuta ena ye' mi es. E' kueki ie'pa
ikképa dor wes ye' mi ena ye' élpa ena ye' kutapa

es.
4
Té kuatkokwak tté
(Mateo 13.1-9; Lucas 8.4-8)

1 EtOkicha ta Jesus s'wobla'wémitke batsori
kkomik. Pé' dapane taié ipamik, e' kueki ie' e'
iéka kano tkérki tsinet ese et0 a. Ee ie' e' tkéser
ie'pa wobla'uk. Ie'pa kos ate batsori kkomik ie' ttd
ttsok. 2 Ee ie' to tte tsakié kleé ie'pa a iwdbla'woie,
e'etdori' es: 3“A't0 ittsd. EtOkicha ta wém ekol mia
té kuatkok ppé ululu 8me™ 4 Mik ie' tso' iwo ppok,
eta ditsow0 wele anewa fala ska' ta du debitu to
ikatéwa. 5 Ditsow0d wele anewa dklo a wé iyok ké
ta' taié ese ska'. I'y('jk ké ta' tai€, e' kueki bet ta
itskine. 6 Eré ké iwi kicha ta' tai€, e' kueki mik
diba aneka iki, eta isinewa. 7 Ditsow0 wele anewa
dika'chka shua. Dika'chka ena ditsowo0 talane fiita,
eré dika'chka e' aléka iki, k& wone. 8 Eré ditsow0
wele ane iy0k bua'bua ki ese tskine talane wone
buaé. Wele wone doka dabom maiiayOk (30) elka

* 4:3 té kuatkok ppé ululu: Ie'pa woblar té kuatkdk wo ppélur té
kos e' ki.

elka, wele dabom teryok (60), wele cien eyok
(100).”

9Etaie't0ie'paaiché: “jA' éna ye'ttd ttsak, e'ma
ikukueblé bua'ie!”

I kueki Jestis té s'wobla'weke kleaule
(Mateo 13.10-17; Lucas 8.9-10)

10 Mik Jesus ate dur ekorla, eta ittOkatapa dabom
eyoOk ki bol ena iklépa welepa ska de ie' ska' ta
ichakérakito ia:

—Tte wa kleébo, sima e' wa dor?

111e'ie'pa iuté:

—1 bluie Skékol tso' e' tté bléulewa, e' kéwd
meneat a' a iwa jchenoie. Eré pé' tso' taié ké éna
ye' tté klo'wak, esepa a ye' ikleeke 12 as ie'pa to
iwebld je', eré ké ie'pa a iwa weér, fiies as ie'pa to
ittsd je', eré ké ie'pa a iwa ar as ké ie'pa er mane'u
ta inui ké olor ie'pa ki.”

Té kuatkokwak tté e’ wa paké Jestis to
(Mateo 13.18-23; Lucas 8.11-15)
13Etaie'toie'paaiché: “Tte kleéyo fie' wa ké ane
a' éna, e' ta ¢wes a' éna imalepa wa armi? 14 W¢
to ditsowo kuatké, e' dor wé to Skékol tte pakeke
ese. 15 Pé' welepa tso' e'pa ta itkdmi wes ditsowo
arwa fala ki es. Esepa to Skékol tte ttsé eré bet
Satands de iska' ta Skékol tte yéttsa ier a. 16 Welepa
ska ta itkdmi wes ditsow0 arwa aklo a es. Esepa
to Skekol tte ttsé ta iklo'wérakito ttsé'ne buaé wa.
17 Eré ie'pa ké wi kicha ta' taié, e' kueki ie'pa t6
iklo'wé ekuolo é. Mik ie'pa weinemitke Skékal tte
kueki, eta ie'pa anemine bet. 18 Welepa ska ta
itkdmi wes ditsow0 arwa dika'chka shua es. Esepa

T 4:12 Isaias 6.9-10

to Skekol tte ttsé, 19 eré ie'pa to6 iyi tso' kd i' ki ese
bikeitseke kibiie. Ie'pa er me'rie inukol ki ena 1
ska tso' ka iki to s'ttsé'weke buaé ese ki. Ese kos to
Skékol tte kui'wéwa ie'pa er a ta ké idé'ttsa buaé
wes ikiane es. 20 Eré welepa ska ta itkdmi wes
ditsow0 arwa iyok bua'bua ki es. Esepa to Skékol
tte ttsé ta iklo'wé ta iwa dettsa buaé wes ikiane
es. Ie'pa dor wes iyi kua wor buaé es. Wele wone
doOka cien eyok (100), wele dabom teryok (60), wele
dabom maniay0k (30).”

Bo'wo tté
(Lucas 8.16-18)
21Eta ie' to iché iarak: “Keé yi t0 bo'wo tskepaka
ta ibléwait0 kalkuo dikia 0 ka' dikia. E' skéie
itkekekaitdé kakke ka fii'woie. 22 Es fiies k& 1
ku' bléulewa k& jchenukwa aishkud ta. Ese kos
kkayérda€é. 23 Yi éna ye' tt0 ttsak, e'ma ikukuebld
bua‘ie!”
24-25 Nies ichéit0: “Yi e' yuak buaé ye' ttée wa, ese
a iki meraéy0 as iéna iwa ar buaé. Eré yi ké e’
yuak ye' tté wa, ese yoki 1 bikeitséito t0 ane ie' éna,
ese kos yérdattsane. E' kueki i cheke ye't0 a' a e’
kukuebld. A' to iwé es, e' ta a' éna iarmi buaé, fiies
Skéekol to a' kimeraé as iki ar a' éna.”

Iyi kuatke tté
26 Nies Jesus to iché: “I bluie Skékol tso' e' ta itkdke
wes itkd 1iyiwo kuatké wém ekol to ese ta es. Ie'
t0 ikuatké té ki 27 ta iméat béré. Ka bit ekké ie'
kapokewa nafiewe, fiiwe ta ie' ti'rke ta iyi kuatkéitod
e' tskine, talane eré ie' ké éna iane to wes itskine
wes italane. 28 [yok @& to itskeke. Kewe ikua tskine,

e' ukuoki ta iwoOrkuane, e' ukudki ta iwone. 29 Mik
ikéwo de shte, eta wém mia ishtokka.”

Mostaza wo tté

(Mateo 13.31-32; Lucas 13.18-19)

30 Nies Jesus t6 iché: “I bltie Skékdl tso' ¢wes €'
dor? ;Tte wé wa ye' to ikleemi? 31 E' dor wes
mostaza wo tkeso es. E' w0 dor tsirlala iyiwo
ulitane dikia. 32 Eré mik ikuatkénewa, eta italar iyi
kua tsitsir ulitane tsata. E' ula doka wi'wié, e' tsaka
du u yudke.”

33Es Jesus t0 ie'pa a ikleé taié wes tte i' es dd wé
ie'pa énaiane ekkeé. 341e' ké wa i pakane ie'pa a ké
kleaule. Eré iwa kos pakekeneit0 ittOkatapa a banet
ké kleaule.

Siwa' taié e’ woklo'wé Jesus to

(Mateo 8.23-27; Lucas 8.22-25)

35E'tsdli mik kd tuine, eta Jesus to iché ittdkatapa
a:

—Mishka batsori wishet.

36 Pé' tso' taié e'pa méarakito ta ie' iékarak kano
a Jesus tso' e' a ta imiyal. Kano ska mirwa ie'pa ta
tseé. 37E'bet ta siwa' bitsineka taié to di' uyékataié
e' to kano wa iekeka.

38 Eré ie' kapOme'r kano fiak a wokir kata ki, ee
ittokatapa ie' ti'wéka ta iché ia:

—iA s'wobla'ukwak! ¢Se' duodkelur e' ké ki be'
tkine?

39Eta ie' e' kéka to siwa' uné taiché di' a:

—iBe' ' shtéwa bér!

Eta siwa' woklone di' woklone miane alamié.
40 Eta ie' to ittOkatapa a iché:

—Ikueki a' suane sekké? ;Kam a' erbld ye' mik?

41Je'pa ki tkinewa taié ta ifii chakéka:

—¢Yidor wém wi? E' ttd daldieke siwa' to di' to!

S

Wimblu sulusi tré'wéyal Jests to
(Mateo 8.28-34; Lucas 8.26-29)

1Te'pa demi batsori wishet ka kie Gerasa™ ee.
2Mik Jesus e' yéttsa kano a, eta wém ekdl a wimblu
sulusi tso' e' yéttsa de Jesus ska'. 3 Wém e' serke
po ké a. Ké imonukwa tabechka kichaie wa 1 wa.
4Tseé imonere iula a ena iklo a tabechka kichaie
wa eré ibatséloritd. Ké yi diché ta' wé' iwoklo'woie.
5 Nié nafieé ie' shkoke po a ena kabata a arke taié,
fiies ie' e' shka'uke ak wa. 6 Eré mik ie' t6 Jesus sué
kamié, eta ie' tunebitu e' tkéser kuché ki Jesus wo
shaé 7 ta ichéito ia aneule:

—iA Jesus, be' dor Skékol dor iyi ulitane tsata e’
Ala! ¢16k be' de ye' tsiriuk? jYe' kkochdke be' a
Skékol worki to ké ye' we'ikar!

8Jesus to ie' a ichétke: “jA wimblu sulusi, wém se
owa!” E'kueki ie' to iché Jesus a es.

9Eta Jesus t0 ie' a ichaké:

—¢Ima be' kie?

Ie' iiuté:

—Ye' kié Taié Wakpa, sa' dor taié e’ kueki.

10 Eta ikkochOke taié Jesus a: “Ké sa' patkar
kamié.” 11 Ee tsinet kabata kuli' a taié kochi iéter
chkok. 12 Eta aknamapa kkoché ie' a:

—Sa' patkémi kochi a. Kawod mu sa' a e' tiukwa
ie'pa a.

* 5:1 Gerasa: YékkuO kéchke wele to ka e' kie Gadara 6 Gergasa.
Mateo 8.28 sau.



Marcos 5:13 xvii Marcos 5:23

13Etaie'to kawo mé iarak ta wimblupa sulusi €'
yélur wém e' a ta ie' tiéwarak kochi a. Kochi ekképa
doka mil boyOk ulatok (2.000). Eta kochi poneka
tunemirak kd spé mik brutolonemi batsori a ta ee
iduolur.

14 Kochi Kkko'nukwakpa tkayalmi ta itté
ppékarakito ka e' wa'fie a. Taié pé' de iweblok.
15 Mik ie'pa de Jesus ska' ta wém a aknama bak e’
suérakito. E' tkér datsi' iéne éna ka anene buag, e'
to ie'pa suawé. 16 Wépa t0 1 tka wém a aknamapa
bake'taenakochitae'sué, e'patdipakéneimalepa
a. 17 Eta ie'pa kkoché Jesus a: “Be' e' yodttsa kd i' a,
be' yu banet.”

18 Mik Jesus dene kano a ta wém a aknama bak,
e' kkoché ie' a: “Ye' shkakmi be'ta.” 19 Eré Jesus ké
wa ikéwo0 mene ie' a. Ie'iché ia:

—Be' ylne be' u a be' yamipa ska'. I buaé wé
Skékol to be' a ena wes ie' to be' sué er siaré wa,
e' kos pakd ie'pa a.

20 Eta wém mia ta 1 wé Jesus t0 ie' a e' pakéito ka
tso' Decapolis €' wakpa a. Ie'pa kos tkinewa ittsok.

Jesus to Jairo ala busi shke'wékane fiies alakol

bua'wéneito ekol
(Mateo 9.18-26; Lucas 8.40-56)

21 Mik Jesus dene kano ki batsori ioshet, eta
batsori kkomik taié pé' e' dapa'wéka ie' ska'. 22 E'
dalewa wém debitu ekdl kie Jairo. E' dor judiowak
ni dapa'wo wé e' wokir ekol. Mik ie' to Jesus sue,
eta ie' e' téwa woOwakkot Jesus workj 23 ta ikkdché
taié ie' a:

—Ye' ala busi dudkewatke. Be' shkd ula mukka
iki as ibuarne ta iserne.

24 Eta Jesus mia ie' ta. Taié pé' dami Jesus ta €'
térdami ie' mik. 25 E' shua alakol dami e' du'mi
alakolpa due wa e' ki duas de dabom eyok ki bok
(12). 26 Taié ie' weine s'kapeyOkwakpa ula a ena
1 kos tso' ie' wa e' ewéwaito yés ie'pa ki, eré ké
ibuanene, e' skéie imir wa'k éme. 27-28 [e' wa Jesus
tté ttséule e' kueki ie' ibikeitsé: “Jesus datsi' bata
& kéwayo0 e' ta ye' buanene.” E' kueki ie' e' skéwa
Jesus tsi kker pé' shua ta idatsi' kéwaito. 29E' bet ta
ipé woklone ta ie' ittsé e' ki t6 ibuanene. 30 E' bet
Jesus ittsé to ile tka ie' diché wa, e' kueki ie' to pé'
tso' ipamik e' kos sué €k ta ichakéito ia:

—¢Yito ye' datsi' ké?

31TttOkatapa t6 ie' a iché:

—¢K& be' wa isune to taié ie'pa térdami be' mik?
Ta wes be' to ichaké: “4Yi to ye' ké?”

32 Eré ie' t6 wépa tso' ipamik e'pa ki weblé ia
isuoie to yiie' ké. 33 Alakdl buanene e' painéka taié
suane wa. 1 tka ie' ta e' ane ie' éna, € kueki ie'
debitu e' tkéwa kuché ki Jesus worki. I kos tka ie’
ta e' chékaia yésyésé. 34Eta Jesusie' a iché:

—A ala busi, be' erblé ye' mik, e’ t6 be' bua'weéne.
Be' yuine béré. Be' buanene.

351e' ttOkeia alakol ta e’ dalewa welepa bite Jairo
u a e'pa wa ibiyd de Jairo a ta ichéitorak:

—Be' ala busila blénewatke. ¢16k s'wobla'ukwak
tsiriweiabo?

36 Eré i cheke ie'pa t6 e' ké ki Jesus tkine. Ie' t0
Jairo aiché:

—Keé be' tkinuk. Be' erbld ye' mik é.

37 E' ukudki ta ie' mia Jairo u a. Pedro ena
Santiago ena Santiago €l kié Juan e'pa & mi ie' wa,

ké ie' wa yi ska mine e' ta. 38 Mik ie'pa demi Jairo
u a, eta taié pé' dapaneka e' troke iuke taié siaré.
39Jesus dewa weshke ta ichéito ie'pa a:

—.I tso' a' alauk? ;I kueki a' iuke? Busila k&
du'wa, ikapOme'r &.

40 Eta ie'pa to ie' wayué ena ijafieitsé, eré ie' to
ie'pa ké e' yokulur. Eta ala yé ena iml ena wépa de
ie'ta, e'pa @ miie' wa e'ta ushu a wé ala nu me'rka
ee. 411e' t0 iula klo'wéwa ta ichéito ia:

—Talita kum. (tté e' wa kiane ché: “A tayéla, ye'
be'aiche, be' e' kéka.”)

42F'bet ta busila e' e' duéka shké'ka ta ishkémi. E'
to ie'pa tkiwéwa taié. (Tayé e' ki duas tso' dabom
eyok ki bok.) 43 Eré Jesus to ie'pa a iché: “Itkai' e'
ké char yi a.” E' ukuoki ta ie"iché: “Ala se ti¢.”

6

Jesus dene Nazaret
(Mateo 13.53-58; Lucas 4.16-30)

1E'ukuoki ta Jesus e' yéttsa kd e' a mia ittokatapa
ta iwdk ka a. 2 Mik eno diwo de, eta ie' to
s'wobla'wémitke judiowak fii dapa'wo wé a. Taié
pé' daparke ee. Mik ie'pa t0 ie' ttd ttse, eta itkiru-
lune ta ifii chakérak:

—:WE ie' e' yué tte taié wa? ¢Wes ie' ula de tte
buaé iski€ ese ska'? ¢;Wes 1 ké or yi a ese weito?
3 ¢Ie' ké dor kaltak kanéukwak bak kaneblok ierod
e'? ¢le' k€& dor Maria ala? ¢le' ké dor Santiago, José,
Judas ena Simodn e'pa é1? ¢ Nies ie' kutapa ké serku'
se' shua?

E' kueki ké ie'pa erbléne ie' mik. 4Eré ie' to iché
iarak:

—Ka wa'fie Skékol ttekol daloiérta’, eré iwak ka
ki ena iyamipa shua ena iwak u a ee ké idaloiérta'.
SEeiekkeé taike oryia ese ké gne ie' wa. Ie' ula
méka welepa kirirke esepa ki ta ibuanerak, eré€ e'
ké dor taié. 6 Ka e' wakpa kibiiepa ké erbléne ie'
mik, e' to ie' tkiwéwa.
Jests to ittOkatapa patkémi s'wobla'uk
(Mateo 10.5; Lucas 9.1-6)

E' ukuoki ta Jesus mia ka tsitsirpa tso' tsinet ese
a s'wobla'uk. 7Ie' ttkatapa dabom eyok ki bol e'pa
kiéito ta ipatkémirak bol bol. Ie' kawd mé iarak
wimblupa sulusi tré'woyal. 81e' t0 iché iarak:

—Keéitsarmi, shko kéli e' & tsumi. Sku' ké tsarmi,
chkd ké tsarmi, inukol ké tsarmi. 9 Klokku6 ena
datsi'idmi, e' @ mik a' mi'mi, eré datsi' ki ké tsarmi.

10 Nijes ie' iché ia:

—Mik a' dewa u wele a, eta a' e' tsuat ee dd mik
a' miyal ka bdnet ekké. 11 K& wele wakpa ké wa a'
kinewa buaé 6 ké ki a' kapakoke e' kiane ttse, e' ta
a' e'yoOlur ee ta kapo tso' a' klottd mik e' pp60. E' to
ie'pa a ikkacheraé to ie'pa dor Skékol bolokpa.

12 Eta ittOkatapa miyal s'pattok i’ es: “A' er mane'd
Skékol a.” 13 Nies ie'pa to aknama tré'wéyal
taié. Nies taié s'kirirke esepa Ki ie'pa to kid té ta
ibuanenerak.

Juan S'woskubkwak kotewa
(Mateo 14.1-12; Lucas 9.7-9)

14Eta Jesus tté buneka ka wa'fie, e' kueki itté ttsé
hies blu' kié Herodes e' td. Welepa t0 icheke:

—]Jesus dor Juan S'woskudkwak shkenekane e', e
kueki ie' wa diché tso'1 ke or yi a ese woie.

15 Welepa ska to icheke:

—IlIe' dor Skékol ttekol bak kie Elias e
shkenekane.

Welepa ska to icheke:

—Skékol ttekol idir wes Skékol ttekolpa ia'chki
es.
16 Ereé tteé ekké ttsé Herodes t0 ta ichéito:

—Ie' dor Juan kuli' tokok patké' ye' to e
shkenekane.

17 Herodes to iché es ie' to6 Juan S'woskuOkwak
klo'ukwa patké' wotewa s'woto wé a Herodias
kueki. Herodias dor Herodes él kie Felipe e' alakol,
eré Herodes sene'wa ie' ta. 18 Eré Juan to iyé'
Herodes a: “Ké be' kawo ta' senuk be' €l alakol ta.
E'wa be' tso' tte daldiéno daldseukwa.”

19-20 E' kueki Herodias uluneka Juan ki ta ie' ki
ikiane ttéwa. Eré Herodes wa ijcher t6 Juan dor
WeEm yésy€sé ena batse'r ese, e' daldiekeito taié, e'
kueki ikkd'nekeitd. Ie' t0 Juan kapakoke e' ttseke
er bua' wa, eré ké iéna iane 1 wemiito. Ie' t0 Juan
dalodieke es, e' kueki Herodias ké a wes Juan or.
21 Eré mik Herodes to iduéswo kéwo tko'weke, eta
Herodias isué wes iula démi Juan ska'. Herodes
to ikueblupa ena ifippokwakpa wokirpa ena wépa
dalOiérta’ taié serke Galilea esepa kiéttsa 1kéwo
tko'uk. 22 Mik ie'pa tso' ikéwo tko'uk, eta Herodias
ala busi dewa ta ikloté ie'pa worki. E' wér buaé
Herodes ena imalepa tso' chkok ie' ta, e'pa wa, ta
ie'iché tayé busi a:

—1I kiane be' ki e' ki6 ye'ataye'to be'aimeraé.

23 Eta ie' to iché ia tté moki wa Skékol worki
sulitane kukua:

—I kos kiebo fia, e' mekeyo be' a. Ka kas wokirie
ye'tso', e' kig fa ta e' meray0 be' a shushaé.

24 Eta tayé busi mia, ta imi chakéito:

— 1 KieyH?

Ta imi iuté:

—Juan S'woskudkwak wokir kid ia.

25Te' miane bet blu' tkér ee ta iché ia:

—Ye' ki ikiane t0 ir0 Juan S'woskuGkwak
wokir tsubitu fna kulé' a iwa kkachoie t6 moki
ittéwarakito.

26 Eta blu' erianeka taié, eré ie' to itté métke
s'kiule tso' e'pa kukua, e' kueki ké ie' a ionuk wes.
27 E' kueki bet ie' t6 fiippOkwak patkémi ekl Juan
wokir tsuk. Eta fippokwak mia s'woto wé a ta Juan
kuli' tée, 28 ta iwokir tsébitu kulé' a méit6 tayé busi
a, ta tayé busi to imé imi a.

29 Mik Juan ttokatapa wa ijchenewa ta ie'pa deb-
itu inu kokka tsémi wotewa.

Pé' doka mil skeyok e'pa tié Jesus to
(Mateo 14.13-21; Lucas 9.10-17; Juan 6.1-14)

30 Mik Jesus ttekolpa tsd e'pa dene ie' ska', eta
1 kos wé ie'pa to ena 1 kos wa ie'pa s'wobla'wé e’
pakérakito ie' a. 31 Pé' datse taié miyal iské datsene
ké wa ie'pa chkoia ekké, e' kueki ie' iché ittokatapa
a:

—Mishka enuk banet wé ké yi ku' ese ska'. 32Eta
ie'pa miyal banet kano ki wé ké yi serku' ese ska'.
33 Eré ie'pa miyal e' sué pé' to taié fiies pé' to
isuéwa t0 ie'pa e' idir. Eta pé' kos serke ee e'pa
miyal tuneule ipanuk wé ie'pairirke ee demi kewe.
34Mik Jesus e' yéttsa kano a, eta pé' tso' taié ipanuk
e' suéito. Ie'pa weér ie' wa wes obeja ké kko'nukwak
ta' es, e' kueki ie'pa suéito er siaré wa. Eta ie' e’
kéka ie'pa wobla'uk tté kua'ki kua'ki taié wa. 35Ka

detke tsdli ta, ittOkatapa de ie' ska' ta ichérakito ie'
a:

—Ka de tsdli, ké yi serku' fe. 361Ie'pa yudmi as
ie'pa mi' pé' serke tsinet ena ka tso' tsinet ese ska'
ile tauk fe.

37Eré ie'to ie'pa iuté:

—Ie'pa tié a' to.

Ie'pa iiuté:

—¢Be' ki kiane to sa' mi' chke tauk ie'pa tioie?
Chke ekké tuoie inukol kiane s'’kaneblémi do ka
cien boyOk e' ské ekké.

38Je't0 ie'pa a ichaké:

—¢Kos @' wa pan tso'? A’ yu iweblok.

Ie'pa dare iweblok ta ichéitd ia:

—Pan tso' skel ena nima boto.

39Etaie' to ichéie'pa a:

—Pé' kos ko e' tulokser ta'tsi ki erule erule.

40 Eta pé' e' tuléser cien eyok, welepa e' tuléser
dabom skeyok. 41 E' ukudki ta ie' to pan skel ena
nima boto e' klo'wé ta ika sué ka jai a ta wéstela
chéito Skékol a. E' ukuoki ta ie' t0 pan ena nima
blaté ta iméit0 ittOkatapa a as ie'pa to iwatio pé' kos
a. 42Ie'pa ulitane chké de wé'. 43 Pan ena nima
bata ate e' shtérakitd iéne doka kkdla dabom eyok ki
bok. 44 Wépa kéchkepa chké esepa doka mil skeyok
(5.000).

Jestis shké di' ki
(Mateo 14.22-27; Juan 6.16-21)

45 E' ukuokj ta Jesus to iché ittdkatapa a: “A' e
i6ka kano a, a' yushkatke ye' yoki kewe batsori
wishet Betsaida kker.” Ie'tod iché pé' malepa a:
“A'ya a'u a.” 46 E' ukuokj ta ie' mia kabata a ttok
S'yé ta. 47 K4 tuine ta kano demi batsori shushaé.



Marcos 6:48 XXiv Marcos 7:3

Ie' ¢' tséat ekorla ka si ki. 48 Ie' t6 isué t0 ie'pa
kanebloke daréré kano patkoie siwa' bitsirke ie'pa
kke woia e' kueki. Ka firketke ta ie' mia ie'pa ska'
shkorami di' ki. Ie' tkOkemitke tsinet ie'pa o'mik.
49-50 Eré mik ie'pa isué to ie' shkddatse di' ki, eta
ie'pa ibikeitsé to wimblu idir, e' t0 ie'pa tkiwéwa
taié ta ianekarak. Eré bet ta ie'iché ie'pa a:

—ijA'er kuu! jké a' suanuk! Ye'idir.

51 Eta ie' e' iéka kano a ta siwa' woklone. Ie'pa
tkirulune taié iweblok. 52 Ie'pa er dor daloie, €'
kueki Jesus to pé' taié dé' pan skel é wa, e' wa ké
dé'waie'pa er a. E' kueki ie'pa tkirulune taié ekke.

Jesus to s'kirirke bua'wé Genesaret
(Mateo 14.34-36)
s3Ttkattsarak batsori wishet demirak Genesaret

ta ee kano muéwarakito. >4 Ie'pa e' yélur kano a
ta e' wlOsha ta pé' to Jesus suéwa t0 ie' idir. 55 Eta
itunerak ka e' wa'fie ibiyd chok. Mik pé' to ittsé, eta
ie'pato s'kirirke tsémiwé ittsérakito to Jesus tso' ee.
56 Kg wa'fie wé ie' mir, wé s'tso' taié o bérébéré, eta
pé'to s'kirikepa tulekeser fala shaé ta ikkochOkerak
ie'a t0 ie'pa a idatsi' bata € mu kewa. S'kirirke kos
to iké, esepa buanene.

7
1t6 se'ia'wemi fidie
(Mateo 15.1-20)

1 Fariseowakpa ena s'wobla'uk tté daldiéno wa
wakpa welepa datse Jerusalén e'pa debitu Jesus
ska'. 2 Mik ie'pa t6 isué to Jesus ttokatapa welepa
chkoke ula ké pakoule, eta e' ki ie'pa to icheke
sulué. 3 (Fariseowakpa ena judiowak malepa kos

to ie'pa yépa bak e' ser klo'we daréré. E' kueki ké
ichkota'rak ké ula pakoule wes ie'pa a imeneat es.
4 Mik ie'pa dare chkew6 tauk, eta ké ichkota'wa
kam iulad pakor e' yoki. Es ie'pa wa iyi ese ska
tso' taié daldiéno. Nies tka', kulé', U, ka' ekképa
kos pakueke ie'pa t6.) > E' kueki fariseowakpa ena
s'wobla'uk tté dalGiéno wa wakpa t0 Jesus a ichaké:

—Ikueki be' ttokatapa ké to se' yépa bak e' ser e'
tte dalgie? ¢16k ichkorak fia ulé wa?

61e' t0 ie'pa iuté:

—Buaé Isaijasto a' e' 0 sulu e'pa yé' mikie'to iyé"
‘Skékol to icheé: Pé' ikképa t0 ye' daldie kko é wa,
eré ie'pa er tso' kamié ye' yoki.
7E ichékle ie'pa mi'ke ye' wé a ye' daldidk.

Tté wa ie'pa s'wobla'weke e' dor s'ditso tte daldiéno
93K
Es Isaias to iyé'at.

8 A' t0 Skékol tté watéttsa s'ditso ser e' tté daldioie.

9 Nies ie' iché iarak:

—SKkékol tte daldiéno e’ méat a' to banet a' wakpa
ser e' tté daloioie. 10 Moisés t0 iyé': ‘A’ yé ena a' mi
e'pa daloid.’T Nies ie' to iyé'at: Yi td iyé 6 imi ché
sulué ese wak womerdattsa ttéwa.’¥ 11 Eré a' icheke
tose'aiyérmis'yéaodsmiai'es: ‘I kos tso' ye' wa,
e' dor corban’ (e' wa kiane che to imeulettsa Skekol
a8). E' kueki ké ye' a a' kimenuk 1 wa. 12 Nies a' t&
icheke t0 yi isie e' ché, ese ké kawotaia iyé 0 imi
kimuk. 13 Es a' wakpa ser e' tté wa a' to s'yueke, €'

* 7.7 Isaias 2013 T 7:10 Exodo21.17 ¥ 7:10 Levitico 20.9

§ 7:11 meuletke Skékol a: Ie'pa t0 iché es, eré ie'pa ula a itso'ia e'
wakanewemi ie'pa to wes ie'pa ki ikiane es.

iuté wa a' to Skékol tté daldiéno e' dalosewekewa. 1
sulu ese ska wambleke a' to taié.

14E' ukuokj ta ie' to pé' tso' ee e'pa kié ta ie' iché
iarak:

—A' ulitane to ye' ttd ttsé, iwa anu a' éna. 1516
fieke a' t0 e' ké to a' ia'wepa Ndie Skékol woa. Eré
1 sulu wambleke a' to tskirke a' er a ese je' t0 a'
ia'weraé fidie.”

17Mik ie' to pé' méat dewa weshke, eta ittokatapa
toikleé ie' t0 e wa chaké ie' a. 181e' to ie'pa iuté:

—:Nies a' k& éna iwa ane? ;A' ké énaiane t1kos
fiekewas0 e' ke to s'ia'wepa fidie? 191 kos fiekewaso e’
ké mi'ku'wa s'er a, e' mi'kewa s'fiawi a e' ukuoki ta
iwekettsaso. E' kueki e' ké t0 s'ia'wepa fdie.

(Tte e’ wa ie' ki ikiane che t0 chke ulitane dor
batse'r.) 20 Nies ichéito:

—I sulu wambleke a' to tskirke a' er a ese je'
to a' ia'weraé fidie. 211 sulu bikeitseke a' to,
tré, akble, s'ttéwa, 22 senewabak daloseweéwa, o'ka
iyi kkeche, 1 kos sulu wamblé, s'malepa woyue,
s'malepa worieike, ukyéne, fii che sulué, e' ttseka,
1 kos dor yésyésé ese watettsa, 23 {yi ese kos tskirke
a'erae'to a'ia'weraé fdie.

Tayé ekol ké dor judiowak e’ erblé Jests mik
(Mateo 15.21-28)

24E' ukuoki ta Jesus mia ka kié Tiro e' kker. Ee ie'
e' tséat yile ska'. Ie' ké ki ikiane to yi wa ijcherwa
t0 ie' tso' ee; eré ké ie' a e' bléne. 25 E' bet busila
ekol a wimblu sulusi tso', e' mi wa ijchenewa ta
imia ta ie' tkéwa kuché ki ie' workj. 26 Alakol e' ké

* 7:15-16 Yékkuo kéchke wele versiculo 16 ki kudtkéka, e'td iche: jA'
éna ye' tt0 ttsak, e'ma ikukueblé bua'ie!

dor judiowak, e' dor ka kie Sirofenicia e' wak. Eta
ikkoOché ie' woa:

—Aknama tso' ye' ala busi a e' tré'ushkar.

27Ereé ie'to iché ia:

—K@& idor buaé ala'rla chke yéttsa meé chichia. E'
kueki as ye' ala'r chkd kewe.

28 Eré tayeé to ie' iuté:

—A Kkékeépa, e' yéne; eré s'ala'r chkoke e' kamule
darke iski ese fieke chichi to.

29Tesus t0 ie' a iché:

—Buaé be' iuté, e' kueki be' yune béré. Aknama
tréneshkartke be' ala busila a.

30 Mik alakol e' demine u a, eta ila busila kuéito
ka' ki. Aknama ké ku'ia ie' a.

Weém ekol kukud ké wattsér e’ bua'wé Jests to

31Jesus e' yéttsa Tiro tkami Sidon demi Galilea
batsori Decdpolis kker. 32 Ee pé' wa wém debitu
ekol ie' ska' e' ké kukud wattsér ena ké tto buaé.
Ie'pa to ikié Jesus a: “be’ ula muka iki as ibuarne.”
33Jesus wa imitser banet wé ké yi ku' ee, ta iulatska
tiéwa wém kirirke e' kukuduk bok a ta iwiri wa iku'
kéwa. 34 E' ukuokj ta kd suéito ka jai a, isiwa' tkéka
ta ichéito wém a:

“iEfata!” (e' wa kiane cheé ie'pa ttd wa: “jKukud
shubunu!”)

35E'bet ta wém kukud ena ittd buanene ta ittéka
buaé. 36Jesus to iché iarak to ké ichar yi a. Eré
kos e' ché ie' to ie'pa a, e' tsata ie'pa t0 iki chekeia.
37 Je'pa tkirulune taié iweblok, ta ichérakitd, I
kos weke ie' t0 buaé do s'’kukud ké wattsér ese
bua'wéito ta iwattséne buaé, fiies s'me' bua'wéitod
ta ittékane buaé!”

8

Pé' doka mil tkéyok e'pa tié Jesus to
(Mateo 15.32-39)

1EtOkicha ta pé' ¢' dapa'wéne taié Jesus ska', e'pa
kéwaiku'fie. Taie'to ittokatapa kié taichéito ie'pa
a:

2—Siaré ye' wa pé' ikképa wér. Ie'pa tso' ye'ta e’
ki ka de mafiatk ta ké ie'pa wa i ku' fie. 3 Welepa
datse kamié. E' kueki do' ye' to ipatkéminerak u a
ké chkaule ta isiwa'arwamirak fala Ki.

4 Eta ittOkatapa ie' iuté:

—Eré ¢1 wa se' to ie'pa tiemi ka i'se a wé keé yi
serku' ee?

5Ie'to ie'pa a ichaké:

—¢Kos a'' wa pan tso'?

Ie'paiiuté,

—Kul (7).

6 Eta ie' t0 pé' ké e' tuldkser iski ta pan kul
KIG'weit0 ta wéstela cheito Skékol a ta iblatéitd mé
ittOkatapa a watie pé' a, eta es ie'pa to iwé. 7 Nies
nima tsitsirla tso'rak iwa elkela e' ki wéstela chéito
Skékol a ta ittokatapa patkéitod iwatiok. 8 Pé' ulitane
chké de wé' ta chke bata ate e' shtérakitd iéne doka
kkd kul. 9 Ichkérak e'pa doka mil tkéyok (4.000)
ulatok. E' ukuoki ta Jesus t0 ie'pa yuémine 10ta ie'
e'iéka kano a ittokatapa ta miyal ka kié Dalmanuta
ee.

Fariseowakpa to i ké or yi a ese uk ké sué
(Mateo 16.1-4; Lucas 12.54-56)
11 Fariseowakpa debitu Jesus ska' ta ittémirak ie'
ta késik wa. Ie'pa éna ie' tsaiak, e’ kueki ie'pa to ie'
aikié to 1 ke oryia ese wéitd iwa kkachoie t6 moki

ie' patké'bitu Skékol to. 12 Jesus siwa' tkéka iskié ta
ichéito:

—¢lkuekiikeé oryia esekieke a'to iwa kkachoie
to yidor ye'? Mokiyo a' aiche to ese ké kkayérpa a'

13 Eta ie' to ie'pa méat ta ie' ' iékane kano a ta
imia batsori wishet.

Fariseowakpa pan wolowoka e’ pake
(Mateo 16.5-12)

14Eta Jesus ttokatapa éna ile chowa tsémi fie. Pan
etké mirak iwa e' ta kano a. 15Jesus iché iarak:

—iA' tso' wosh wa! A' e' kkd'nu fariseowakpa
pan wolowoka e' yoki. Nies a' ' kkd'nti Herodes pan
wolowoka e' yoki.

16 Tttokatapa iché fii a:

—iKé se' waita' fie! 17 Jesus wa ijchenewa, ta ie'
iché iarak:

—cI kueki a' tso' ichék fii a to a' ké wa 1 ta' fie?
¢Kam a' éna iwa ar? ¢Kam a' wa iwa jcherwa? ¢A'
er daréré do ekké? 18 A’ wobla ta' se' k& wawér?
A' kukuonia ta' ;e' ké wattsér? ¢A' ké éna ianeia?
19 Mik ye' t6 pan skel wadé' wépa doka mil skeyok
(5.000) ekké a, eta ¢kkd bik ibata kit a' t6?

Ie'paiiuté:

—Dabom eyok ki bok (12).

20 —Nies mik ye' to pan kul (7) wadé' wépa doka
mil tkéyok (4.000) ekke a, eta ¢kkd bik wa ié' a' td
ibata wa?

Ie'paiiuté:

—Kul (7).

21Etaie'ichéiarak:

—¢Kam a' éna iwa ar?

S'wobla ké wawér ekol e’ bua'wéne Jesus to

22 E' ukuoki ta idemirak Betsaida ta wém wobla
ké wawér ese debitu ekdl pé' wa Jesus a ta
ikkOchokerak ie' a to ik ula wa as ibuarne. 23 Eta
ie' t0 iklo'wéwa iula a ta iyéttsaitd banet. Ee ie'
t0 iwobla bok nuwéka wiri wa ta iula méka iki ta
ichakéitd, “;Be' wobla waweéne?” 24 Eta wém t0 ka
weblé ta iché:

—Pé' suekey0 eré ye' wa iwér wésua kal shkoke
SUueé.

25EtaJesus ula mékane iwobla ki ta wém to kd sué
krereé ta iwObla wawénene buaé. fyi ulitane suéito
buaé. 26 Eta Jesus t0 ipatkémine iu a ta iché ia:

—Keé be' mi'ktko pé' shua.

Pedro to iché to Jests dor wé pairine'bitu idi' wa
s'bliie e’
(Mateo 16.13-20; Lucas 9.18-21)

27 E' ukuoki ta Jesus ena ittokatapa miyal ka tso'
tseé ate Cesarea Filipo e' a. Nala Ki Jesus to ie'pa a
ichaké:

—c:Ima pé' td iche, ye' dor yi?

28]e'pa iiuté:

—Welepa t6 icheke t6 be' dor Juan
S'woskuOkwak. Welepa ska to icheke to be' dor
Skékol ttekol bak kie Elias shkenekane e'. Welepa
ska to icheke to be' dor Skékol ttekolpa ska bak e'
wele.

29]e' to ie'pa a ichaké:

—Eré ;ima a'iche, ye' dor yi?

Pedro to iiuté:

—Be' dor wé pairine'bitu idi' wa sa' bluie e'.

30Eré Jesus ké wa ie'pa kane yi dor ie', e’ chok yi

Jests e' biyd ché to itterawa
(Mateo 16.21-28; Lucas 9.22-27)

31Jesus to ie'pa a itsa ché:

—Ye' dor S'ditso Ala, e’ weirdaé taié. Judiowak
kueblupa ena sacerdotepa wokirpa fies sS'wobla'uk
tte daloiéno wa wakpa to ye' waterattsa. Ye' tter-
awa, eré e' ki ka de mafiat eta ye' shkerdakane.

32 Tte e' chéito ie'pa a wOshak. Eré Pedro to ie'
kiémi bdnet ta iufiémiitd. 33 Eré Jesus e' wotrée ta
ittokatapa weblé krereé ta Pedro ufiéito i' es:

—iA Satanas, be' yushka banet ye' yoki! Be' ké to
iyi sue wes Skékol t0 isueke es; be' to isueke wes
s'ditso to isueke es.

34-35 E' ukuoki ta ie' to ittokatapa ena pé' malepa
kié e' ska' ta ichéito:

—Yi ¢' tsatkak ittewa yoOki, ese ké ula a sene
michoé ddpa. Eré yi e' mettsa ttéwa ye' dalérmik
ena ye' ttée buaé e' dalérmik, ese ula a idoraé. E'
kueki yi e' yuak ye' ttokataie, ese ké kane tkinukia
e' ki. E' skéie ie' kawota e' chok do ittewa wotéulewa
krus mik ekké. Es ie' kawota shkok ye' itdki. 36 Iyi
ulitane tso' ka i' a, e' de a' ula a, eré sene michoé
e' ké dé'a' ula a, e' ta e' dor ¢lie bua' a' a? 37 Sene
michoé ké patorpa i wa. 38 Mik ye' dor S'ditso Ala,
e' dene ye' Y& olo ta', fiies ibiydOchOkwakpa batse'r
e'pa ta, eta wepa jaéne ye' ki pé' sulusipa ké to
Skékol daloie wes trér wakpa ké to imaso daloié es
esepa worki, esepa ki ye' jaérdaé fiies.

9

1 Nies ie' t6 iché ie'pa a:

—Moki ye' to a' a iché td a' tso' ie, e' welepa to 1
bluie Skékol tso' e' kéwo de diché ta', e' sueraé kam
iblérulur e' yoki.

Jests to ilo taié e’ kkaché ittdkatapa a
(Mateo 17.1-13; Lucas 9.28-36)

2 K4 terol ukuokj ta Jesus mia kd bata kakkeé e'
ki. Pedro, Santiago ena Juan e'pa mitser iwa e' ta.
Eta eeie'pawd shaé ie' manenettsa mia kua'ki. 31e'
datsi' manenettsa mia daloloé sarurué, ké yi a ka
wa'fie datsi' sunuk as idottsa sarurué es. 4Etaie'pa
to Skekol ttekolpa bak kd iaiaé kieé Elias ena Moisés
e'pa sué kapakok Jesus ta. 56 Ie'pa tkinewa taié.
Pedro ké éna i aneia che, e' kueki ichéit0 Jesus a:

—iA S'wobla'ukwak, buaé se' tso' ie! Su sa' to
ula yueka mafiatkuela, etkue be' a, etkue Moisés a,
etkue Elias a. 7Etamochka td ie'pa kitéwa ta e' shua
ie'pa to ttd ttsé to iche: “Se dor ye' ala dalér taié ye'
éna, e' tt0 ttsé.” 8 E' bet ta ie'pa ka sué ipamik ta
ie'paisué to ké yi ku'ia, Jesus € dur ie'pa ta.

91e'pa datskene wowa'k ta Jesus to ie'pa a iche:

—Isuéa'td e' ké pakar yi a dd mik ye' dér S'ditsd
Ala, e' ttéwa shkenekane e' ukuoki.

10 E' kueki ie'pa tté iwakpa € ii ta. Eré ie'pa fii
chakoke: “Ie' ttéwa shkenekane sima e' wa dor?”
111e'pa to Jesus a ichaké:

—:1 kueki s'wobla'uk tté daldiéno wa wakpa to
icheke to Elias kawota dokne kewe wé pairine'bitu
idi' wa s'bluie e' yoki?

12Te' iiutérak:

—E' yéne to Elias datse kewe. Ie' to 1 kos
kaneweketke kewe wé pairine'bitu idi' wa s'bluie
e' yoki. Eré ¢1 kueki Skékol yékkud to iche to S'ditso

Ala, e' weirdaé ena iwatérdattsa? 13Ye'to a' a iché
to Elias dé'bak, eta ie'pa to iwe'ik siaré wes ie'pa ki
ikiane es. E'bak wesie' tté tso' kitule Skékol yekkuo
ki es.

Kabéla ekdl a aknama tso' e’ bua'wéne Jests to
(Mateo 17.14-21; Lucas 9.37-43)

14 Mik idenerak w¢ ittokatapa malepa tso' ee, eta
ie'pa isué to taié pé' tso' ipamik. Nies isuéitorak to
s'wobla'uk tté daldiéno wa wakpa welepa fil iutoke
ie'pa ta. 15 Mik pé' to Jesus sué, eta iwo krarulune
ta itunemirak ishke'uk. 16Ie' t6 ichaké ittokatapa a:

—I ki a' il iutdke?

17Weém ekol to iché ie' a:

—A s'wobla'ukwak, ie ye' wa ye' aladulakol deb-
itu be' a. Wimblu sulusi tso' ia e' kueki ké itto.
18 K& wa'fie wé ie' tso' ee wimblu t6 ie' éna ka
chowekewa ta ikéure iski ta shuya deka ikko a, ika
blarke fil mik ena ikranewa. Be' ttokatapa a ikiéyo
to wimblu e' tré'ushkar eré ké ie'pa a ione.

19Tesus t0 iiuté:

—iA pé' ké erblota’ Skékol mik! ¢Mik ye' sermird
a'ta? ¢Kosye'to a' dalé'ttsemird? Kabéla fie' tsubitu

Na.
20 Eta ie'pa wa kabéla mitser Jesus ska'. Eré
mik wimblu sulusi fie' to Jesus sué ta kabéla
painuwékaito taié aner0 iski e' tréka burup burup
ta ikkod a shuya deka. 21Jesus to kabéla yé a ichaké:

—:Mik 1' wamblénemi ie' ta?

Iyé to iuté:

—Mik ie' ia tsirlala e'tami. 22 Taié wimblu to
ie' ma'wé ttewa. Mikle ta iuyéwaitd bo' a 6 di' a
ittowaie. Sa' sau er siaré wa. Ilé ormi be' a, e'ma
sa' kimu.

23Jesus to iiuté:

—¢Wes b0 ibikeitsémi t0 ye' ké a ionuk? Yi
erbloke Skékol mik, jese a 1 kos ormi!

24Eta kabéla yé t6 iché aneule:

—Ye' erbloke Skékol mik. jYe' kimu ki erblok
imik!

25 Mik Jesus t0 isué to taié pé' daparke, eta
wimblu sulusi unéito i' es:

—A wimblu, kabéla i' tteke be' t6 kukud ké
wattsér, ké tto. Ye' to be' ké e' y6ttsa kabélai' a. K&
be' e' tiukwane ie' a.

26 Wimblu aneka ta kabéla ska éna ka
chowéwaneito. E' ukudki ie' e' yéttsa ta kabéla
ate wes s'duowa es. E' kueki pé' taié to iche to
moki iduowa. 27 Eré Jesus t6 iklo'wéwa iula a ta
ikimé e' kokka ta ie' e' kéka.

28 E'ukuoki ta Jesus dewa weshke ta ittOkatapa to
ie' aichaké banet.

—cI kueki sa' ké a wimblu e' tréneshkar?

29Te' t0 ie'pa iuté:

—Wimblu sulusi ese tréoshkarmi ikie S'yé a e' é

wa*

Jestus ska e' biyd ché to itterawa
(Mateo 17.22-23; Lucas 9.43-45)

30-31 Jesus ena ittOkatapa €' yéttsa ee tkami
Galilea. Ie' tso' ie'pa wobla'uk, e' kueki ie' ké ki
ikiane t0 wé ie'pa tso' e' jcherwa yi wa. Ie' to iché
ie'pa a:

—Ye' dor S'ditsO Ala, e' wOmerdattsa pé' ula a ta
ye' tterawarakito. Eré e' ki ka de manat ta ye'
shkerdakane.

* 9:29 ikie S'yé a e' & wa: Yékkuo kéchke wele to iki kudtkékai' es:
ena batse wa.



Marcos 9:32 XXXV Marcos 9:41

32Eréichéie'to,e'wakeé aneie'pa éna, fiesie'’pa
suanerak ichakok.

Yidoribua'ie Skékol woa
(Mateo 18.1-5; Lucas 9.46-48)

33 E' ukudki ie'pa demi Cafarnaum. Mik ie'pa
dewa weshke, eta Jesus to ie'pa a ichakeé:

—I ki a' il iutdro fala ki?

34 Eré fiala ki ie'pa fii iutdro t6 wé dor ibua'ie
imalepa tsata, e' kueki ie'pa siwa'bléwa. 35 Eta
Jesus e' tkéser taie'pa dabom ey0k ki bol e'pa kiéito
ta ichéito ia:

—Yi ki ikiane t6 idd ibua'ie imalepa tsata, e' ta
ese kawoOta e' wookwa imalepa dikia ikanée mésoie
ikimoie.

36 E' ukuoki ta alala duéserito ekol ie'pa shushaé
ta ikékaito ula a ta ichéito iarak:

37—Yito alalai'se kiéwa ye' ttd wa, ese t0 ye' wak
kiéwa. Esfiies yito ye'kiéwa, ese ké wa ye' € kinewa,
yito ye' patké'bity, e' kiéwait0 fiies.

Yi ké ku' fiippOk se' ta ese tso' buaé se' ta
(Mateo 10.42; Lucas 9.49-50)

38Juan to iché Jesus a:

—A s'wobla'ukwak, wém sué sa' to ekol, e' to
aknama tré'wéyal be' ttd wa. Eré ie' ké ku' se' ta,
e' kueki sa' to iché ia to ké iwaria.

39-40]e' t6 ie'pa iuté:

—Yitdo1Kké oryiaesewéye'ttd wa, ese ké a ye'
yénuk sulué. Yi ké ku' fiipp0Ok se' ta, ese tso' se' ta. E'
kueki ké iwOkl6'war. 41Yi isie t6 di' kakla é mé a' a
ye, ye' dor Cristo e’ icha a' dor e’ kueki, moki ye' to
a' aiche to ese a iské patordaé buaé.

A'tso' wosh wa i to s'ké i sulu wamblok ese yoki
(Mateo 18.6-9; Lucas 17.1-2)

42 «Yi to ikképala erbloke ye' mik, ese ekol ké i
sulu wamblok, esepa weirdaé tai€ shute tkdka ak
wawoie muéwa ikuli' a batréemi dayé a e' tsata.
43-44 A'ula to a' ké 1sulu wamblok, e' ta it66. A' dowa
sene micho a ula etké, e' dor buaé. E' skéie a' dowa
bo' ké a ula botké e' dor sulué. Ee bo' ké woitta'wa.
45-46 A' k10 t6 a' ké 1 sulu wamblok, e' ta itéo. A' dowa
sene micho a k1o etké, e’ dor buaé. E' skéie a' uyéwa
bo' ké a k1o botke e' dor sulué. 47 A' wobla to a' ké 1
sulu wamblok, e' ta iy6ttsa. A" dowa 1 bluie Skékol
tso' e' a wibla ek &, e' dor buaé. E' skéie a' uyewa
bo' ké a wobla boké e' dor sulué. 48 E' ké a 6fia to
s'kateke kekraé ké dudta'wa, fiies o' wonarke ké
woitta'wa.

49 «“S'weir e' dor s'paiklé wes iyiwak jche fia'we
me Skékol a ese paikle dayé wa es. 50 Dayé dor
buaé, eré ké ikke ta'ia, e' ta ké ibuarpaiane. Ké a'
to dayé kke choukwa a' er a. A' send béré fiita.”

10

Se'fil dwa ese ché Jesus to
(Mateo 19.1-12; Lucas 16.18)
1Jesus e' yéttsa Cafarnaum mia Judea ta itkattsa
Jordan a wishet. Ee pé' e¢' dapa'wéne ie' ska' ta
ie' t0 ie'pa wobla'wémitke wes ie' woblar es. 2 Eta
fariseowakpa welepa de ie' ska' ta ie'pa to ie' a
ichaké itsaioie:
—¢Weépa a kawo ta' itayé owa 0 au?
31e't0 ie'pa iuté:
—:Iuk Moisés t6 a' ka' tté daldiéno ki?
4]e'pa to ie' iuté:

—Moisés t0 ikéwo me' se' a fil owa yékkud muk
s'tayé a ta itré'ukshkar.

Sle'to ie'pa aiché:

—A' er daréré, e' kueki Moisés to tte e’ me'at a' a
es. 6 Eré mik ka i' yone, eta ké idir es. Itso' kitule i'
es: ‘Skékol to se'y0' wém ena alakol. 7E' kueki wépa
ké serpaia iyé ena imi e'pa dapOmik ta iserdawa
alakol ta. 8Ie'pa bol serdaé fiita ta ie'pa mia wes
wak ekol & es”* Es ikiteat, e' kueki ie'pa ké ia
bol, ie'pa yone wes wak ekol € es. 9 E' kueki wépa
batséwa Skéekol to esepa ké batsokok yi to.

10 Mik ie'pa dene weshke, eta ittOkatapa to ie'
ichaké tte e' ki. 111e' to ie'pa iuté:

—Weém to0 itayé éwa, ese to alakol ské tséwane,
e'ta e' wa ie' to isenewabak kewe e’ dalosewéwa.
12 Nies tay€ t0 iwém éwa, ese t0 wém ské tséwane, €'
ta e' wa ie' to isenewabak kewe e' dalosewéwa.

Jesus to ikié S'yé a ala'rla ki
(Mateo 19.13-15; Lucas 18.15-17)

13Eta pé' wa ala'rla debitu as Jesus ula muka iki.
Eré ittokatapa t0 pé' e'pa ufiélor. 14 Mik e' suéito ta
iluneka ta ichéito ie'pa a:

—As ala'rla bitu ye' ska'. Wépa dor wes ie'pa
es, esepa bluie Skékol tso', e' kueki ké iwoklo'waria.
15 Moki ye' to iche t6 yi ké e' wodwa wes alala es i
bluie Skékol tso' e' kiowa, ese ké dopawa.

16 Etaie' t0 ala'rla paklo'wéwa ta iula méka iki ta
ier buaé ché ia.

Inukél blu' ekol e’ to Jesus a ichaké
(Mateo 19.16-30; Lucas 18.18-30)

* 10:8 Génesis 2.24

17 Mik Jesus shkémitke, eta wém debitu ekol
tuneule, e' tkéro kuché ki ie' worki, ta ie' a
ichakéito:

—A s'wobla'ukwak, be' dor buaé, ¢1 weémi ye' td
as sene michoé do ye'ula a?

18Te' to iiuté:

—:1 kueki be' t6 ye' kié buaé? Skékoél ekol &
dor buaé. 19 Ie' tte daldiéno €' jcher be' wa: ‘Ké
a' kawo ta' s'ttokwa, ké a' kawo ta' s'senewabak
daloseukwa, ké a' kawo ta' akblok, ké a' kawo ta'
s'kkatok kache wa, ké a' kawo ta' s'kitd'uk, a' yé ena
a' mi e'pa daloid.’t

20Wém ie' iuté:

—A s'wobla'ukwalk, tte e' kos daloié'bitu ye' to ye'
ia duladula e'tami.

21Jesus ie' sué er bua' wa ta ichéito:

—fyi etké kianeia be'aweg, e'dori: Be'yutaitso'
be' wa, e' watauttsa seraa ta iské muttsa s'siarépa
a. E' ukudki ta be' shkd ye' ta ye' ttokataie. Es ta lyi
buaé taié doraé be' ula a ka jai a.

22 Te' dor inukol blu' tai€, e' kueki mik e' ttséito,
eta iwo éwa isKi ta imia eriane taié.

23Jesus t0 ka sué ipamik ta ichéito ittokatapa a:

—iInukol blupa a daréréé idir dokwa i bluie Skékol
tso'e'a!

24 Tte e' to ittOkatapa tkiwéwa, eré ie' to ie'pa a
iska chéne:

—iA ala'r, daréréé idir dokwa 1 bluie Skékol tso' e’
a! 25 Inukol blu'pa a dokwa 1 bluie Skékdl tso' e' a,
e' dor daréréé tkoka kameio tkdmi datsi' yuo diké
ese woukla a e' tsata.

T 10:19 Exodo 20.12-16; Deuteronomio 5.16-20

26 Mik e' ttsé ie'pa t0, eta ie'pa ki tkinewa taié ta
ie'pa il chakeé:

—E' dor es, e'ma ¢yi tsatkérmi?

271e'pa webléito ta ichéito:

—E'ké onuk s'ditso a wes, eré ké dor es Skekol a,
ie' a lyi ulitane ormi.

28 Pedro to ie' a ichémi:

—Sa' to iyi ulitane me'at ta sa' bite be' ta.

29 Jesus iiuté:

—Moki ye'to a' aiche to yi to iu 0 iélpa 0 ikutapa
01imi 6 iyé 6 ila'r 0 ika méat ye' dalérmik ena ye' tté
buaé dalérmik, 30 e' ta ka i' ki ese ula a iské dorane
taié doka u cien eyok. Es fiies iélpa 6 ikutapa 6 imi 6
iyé 0 ila'r ¢ ika ese dOraé iula a dOka cien eyok. Eré
Nies iweirdaé siar€ ye' tté buaé kueki. Eré aishkuo
ta sene michoé doraé iula a. 31 Eré i'fie ta s'tso' taié
keweie esepa doraé bataie, ena s'tso’ bataie i'fie ta
esepa doraé keweie.

Jests ska e’ biyd chéne to itterawa
(Mateo 20.17-19; Lucas 18.31-34)

32 Eta ie'pa mirka fiala ki micho Jerusalén. Jesus
shkoOrami ittOkatapa yoki kewe. Ittokatapa mir tkir-
ulewa ena pé' mir ie'pa itoki e'pa suane. Ie'
ttokatapa dabom eyok ki bol, e'pa kiémiitd banet ta
i tkoraé ie' ta e' pakémiito ie'pa a. Ichéitd: 33 “Se'
mirka Jerusalén i', eta ee ye' dor S'ditso Ala, e'
merdattsa sacerdotepa wokirpa ena s'wobla'uk tté
daldiéno wa wakpa ula a. Ie'pa to ye' kichateraé
ta ye' wOmerattsa pé' ké dor judiowak esepa ula a
ttéewa. 34 Ye' wayueraé ie'pa t0, iwiri tudraé ye' ki,
ye' pperarakito, ena ye' tterawarakito; eré e' ki ka
de manat eta ye' shkerdakane.”

Santiago ena Juan t6 kawo kié Jesus a
(Mateo 20.20-28)

35Santiago ena Juan e'pa dor Zebedeo ala'r e'pa
dewa Jesus 0'mik ta ichéit0 ia:

—A s'wobla'ukwak, sa' ki ikiane to 1 kieke sa' to
be'ae'musa’a.

36]e' to ichakérak:

—¢I kiane a' ki?

37]e'pa to iiuté:

—Mik be' tkéneka s'bluie olo ta' taié, eta kawo mu
sa' a e' tkokser be' 0'mik, ekol be' ula bua'kka, ekol
be' ula bakli'kka s'wéttsuk be' ta.

38Te' t0 ie'pa iuté:

—A' k& wa ijcher i kiok a' tso'. ¢Iyi yeraé ye' to
bacha'bachaé, e'yarmia'a? ;A' e' ché weinuk wes
ye'weirdaé es?

391e'pa to iiuté:

—T0, sa' dirmi.

Ie' to iché ia:

—Ye' tka' wa yeraé a' t0. A' weirdaé wes ye' es.
40 Eré e' tkokser ye' ula bua'kka 6 ye' ula bakli'kka,
e' k& kéwo menuk ye' a. E' tso'tke klQule yi a imeke
esepa a.

41 Mik tte e' ttséwa ittOkatapa malepa doka dabom
eyOk (10) e'pa to, eta ie'pa uluneka Santiago ena
Juan ki. 42Eré ie' to ie'pa kié seraa ta ichéito:

—A' wa ijcher to pé' ké to Skékol daloie, esepa
woOkirpa kos e' alokeka ie'pa ki kekraé, fiies iblupa t0
ie'pa patkeke késik wa. 43Eré a' ké kane e' wamblok
es. E'skéie, a' isie e' yuak s'wokirie, ese kawota
e' wookwa s'malepa dikia didshet ikane mésoie.
44 Nies a' isie e' yuak ibua'ie s'malepa tsata, ese
kawota e' muktsa s'malepa a kané mésoie. 45 Ye'

dor S'ditso Ala, e' ké dé'bitu as yi to ye' kimu, ye'
dé'bitu s'’kimuk ena e' muktsa ttéwa s'tso’ taié e' nui
skéie. E' kueki a' kawota e' wo0kwa s'malepa kane
meésoie.

Bartimeo bua'wéne Jesus to
(Mateo 20.29-34; Lucas 18.35-43)

46 Je'pa demi Jeric6. Mik Jesus e' yokettsatke
ittokatapa ta ena pé' dami taié itoki e'pa ta, eta
ee wém ekol siaré tkér fiala ska'. E' dor inukol
kak kiokwak kié Bartimeo dor Timeo ala, e' wobla
ké wawér. 47 Mik ie' ittsé t6 Jesus Nazaret wak
damitko, eta ie' iché aneule:

—iA Jesus, s'blu bak David e' aleri, ye' sau er
siaré wal!

48 Taié pé' to ie' ufieke as isiwa'blowa, eré ie' ki
arkeka:

—iA David aleri, ye' sau er siaré wa!

49 Eta Jesus e' duéser ta ichéito:

—Ie' kidttsa.

Eta wém wobla ké wawér, e' Kiéttsa ie'pa to ta
ichérakito ia:

—Be' er kuu. Be' e' kdka. Ie' tso' be' kiok.

50 Eta wém t0 ipaio kikke yéttsa ppéumi ta ie' €'
kéka bet dewa Jesus ska'. 51 Ta Jesus to ie' a ichaké:

—Ikiane be' ki to ye' td iwe be' a?

Ta ie' to iiuté:

—A s'wobla'ukwak, ye' ki ikiane to ye' wobla
buarne.

52Jesus to iché ia:

—Be' erblé ye' mik, e' wa be' buanene. Be' yune.

E'wo0shataie'wOblabuanene ta imia Jesus ta fiala
wa.

11

Jestis demi Jerusalén
(Mateo 21.1-11; Lucas 19.28-40; Juan 12.12-19)

1 Mik Jesus ena itt6katapa dokemitke Betfagé ena
Betania tso' tsinet Jerusalén, Olivo kébata kuli' a ta
ee ie' to ittOkatapa kié bol 2 ta ichéit6 iarak:

—A' yu wi u weéne eruleé ee. Mik a' demi ee, €'
bet ta burro pupula moulewa kueraé a' to eto ké
ki yi e' tkéuleka ese. E' wots60 ta itsubitu fia. 3 Yile
td a' a ichakeke: ‘.1 uk a' tso'?’, e' ta iiutd: ‘Skéképa
ki ikiane’, e' wa ie' t0 imeéne.

4 Eta ie'pa miyal t0 burro fie' kué, motér ukko a
fala shaé. Iwotsée ie'pa to tsemi.

5> Eta welepa iéter ee e' to ichakérak:

—:Iuka'tso'? ¢lie @' to burro se wotsée?

6 IttOkatapa to iiuté wes Jesus to iché ia es taie'pa
to iébitu. 7 E' ukudkj ittbkatapa wa burro bitetser
Jesus a. Ie'pa to ipaio kikke méka burro ki ta Jesus
e' tkéka iki. 8 Taié pé' to ipaio kikke shuélor fiala ki,
iska to kal ko té'lor kafiika tsemi ese shuélor fiala ki
Jesus falé tsoie.

9 Pé' mirwa keweie Jesus yoki fiies itOki, e'pa
ulitane arke taié:

—iSkékol kikokaso! Yi datse ie' tt0 wa, ayécha
buaé e'. 10 E' datse s'wéttsukne s'bluie wes se' yé
David bak es. Ayécha bua€ ie'. jSkékol tso' ka jai a
e' kikokaso!™

11]Jesus dewa Jerusalén ta imia dewa Skékol wé
a. le' t0 iyi weblé seraa. Ka tuirketke, e' kueki imia
Betania ittOkatapa dabom ey0dk ki bol, e'pa ta.

* 11:10 Salmo 118.25-26

Jestis to higowo yulé
(Mateo 21.18-19)

12 Bule es ta mik ie'pa e' yélur Betania, eta Jesus
dué bli wa. 13 Kamié ie' t6 higuera kld sué ko arwa
buaé. Ie' mia iweblok to iwo ta'. Eré ké ie' wa iwo
kune. Kam iwo kéwo dowa, e' kueki iko é arwa taié.

141e' to iché higo klo a:

—iKé& yit0 be' wo katepaia!

E' ttsé ittOkatapa tO.

Jestus to Skékol wé batse'wé
(Mateo 21.12-17; Lucas 19.45-48; Juan 2.13-22)

15 Te'pa demi Jerusalén ta Jesus dewa Skékol
we a. Ee ie' e' kéka wépa tso' iyi tauk ena iyi
watauk e'pa tré'ukyal. Inukél mane'ukwakpaf
mesa trélurkaitd. Nies nub6l wataukwakpa kula'
trélurkaito. 16 Nies ie' k& to yi a kawo me {yi tsuktko
Skékol wé shua. 17 Eta ie' t0 s'wobla'wémitke ta
ichéito:

—SKkékol to iyé'at iyékkuo ki: ‘Ye' u kirdaé tto ye'
ta wé ka ulitane wakpa a,’} eré a' to iia'wéka akblo
weie.

18 Mik e’ ttsé sacerdotepa wokirpa ena s'wobla'uk
tte daldiéno wa wakpa t0, eta ie'pa ileritsémi Jesus
ttowaie. Ie' to s'wibla'weke e' to pé' kos tkiwéwa, e’
kueki judiowak wokirpa suane iyoki. 19 Eré mik ka
tuine, eta ie' e' yéttsa Jerusalén ittGkatapa ta.

Higo kld sinewa
(Mateo 21.20-22)

T 11:15 inukél mane'uk: Judiowak a inukél tso' wakanewe Skékol
wé @ a, e' tuekene ie'pa t6 inukol ése wa. I 11:17 Isaias 56.7

20 Bule es bla'mi ie'pa tkamine higuera klo
o'mik, eta ie'pa t0 isué to isinewa do iwi kicha é.
21Etaibake'anewa Pedro éna, e' kuekiie' to Jesus
aiché:

—A S'wibla'ukwak, isau higuera k10 wayé'abo e’
sinewa.

22JesUs iiuté:

—A' erbld Skékol mik. 23 Mokiye'té a'aiche té yi
toiché kabatawia: ‘iBe' e' skdttsaie anuwadayéal’
ta iklo'wéito moki ké ibikeitseka botbot to 1 chéitod
e' wa tkoraé, e' ta es iwa tkoraé. 24 E' kueki ye' t6 a'
a iche t6 ikl6'a to 1 kié a' t6 Skékol a e’ wa detke a'
ula a, eta iwa doraé. 25-26 Nies mik a' tso' ikiok ie' a,
eta ile tté tso' a' wa yile ki, ese nui olo'yd iki as S'yé
tso'kajalae'to a'icha olo'yd a' ki fiies.

cYito kawo me Jesus a?
(Mateo 21.23-27; Lucas 20.1-8)

27 E' ukuoki ta ie'pa dene Jerusalén. Jesus
shkddur Skékol wé a. Eta sacerdotepa wokirpa ena
s'wobla'uk tté daldiéno wa wakpa ena judiowak
kueblupa e'pa de ie' ska' 28 ta ichaké ia:

—¢Yi ttd wa be' to iyi ikké weke? ;Yi to e' kéwo
mé be' a?

291e' to iiuté:

—Nies ye' to a' a ilé chakeke, e' iuté a' to, e' ta ye'
td a' a icheke t6 yi t0 ikéwo me' ye' a. 304Yi to Juan
patké' s'woskudk? ¢Skékol tso' kd jai a e' 0 s'ditso?
Ye' iutd.

311e'pa il iutémi ta ichekerakito: “So ichemi to
Skékol to ipatké'bitu, e' ta ie' td se' a ichémi: I
kueki a' ké wa ie' tte kloone?’ ” 32 Pé' ulitane to
iklo'wé t6 Juan dor Skékol ttekol chokle, e' kueki

ie'pa suane pé' yoki. E' kueki ie'pa to icheke il a:
‘Ké se' a iyénuk t0 s'ditso to ie' patké'’ 33 E' kueki
ie'pa to iiuté:

—Keé& sa' wa ijcher.

Ie' to ie'pa a iché:

—ESs fiies ye' k& t0 a' a ichepa t0 yi to ye' a kawo
mé iyi ikké woie.

12

Uva kanéukwakpa sulusipa e’ tté
(Mateo 21.33-46; Lucas 20.9-19)

1Tesus to tte kleé ie'pa a i' es: “Wém ekdl t6 uva
kuatké taié ta ikkoiéwaito buaé, kauk biéitd uva
did tuoie. Nies ula yuéito kakkeé uva kkd'noie. E'
ukuoki ta ie' to ipeitéat wépa welepa a as ie'pa to
ipatau ie' a iworke e' kak wa. E' ukuOki ta ie' mia
ka banet. 2 Mik uva woline tso'tke wé'iaé shte, eta
ie' t0 ikane méso patkémi ekdl ie' icha tsuk. 3 Eré
ie'pa to ikané méso klo'wéwa ppé taié patkémine
ula wochka. 4 Eta kane wak td ikané méso ska
patkémine ekol, eré e' shka'wé ie'pa t0 iwokir ki ta
iché sulué. 5 E' ukuoki ta ekdl ska patkémine ie'
to ta e' ttéwa ie'pa to. E' ukuoki ikané mésopa ska
patkémiito taié, eré ie'pa to welepa ppélor welepa
ttélur.

6 “Bata ekké ta iateia ekol é. E' dor iwak ala, e'
dalér taié ie' éna. E' patkémiito ta ie' ibikeitse: Ye'
ala idir, e' kueki ie'pa to idaldieraé.” 7 Eré ie'pa to
iché iii a: ‘Ka i’ atdaé ie' wi ula a. Ittowaso, es ka i'
doraé se' ula a.’ 8 E' kueki ie'pa to iklo'wéwa ttéwa
ta inu kéumi ie'pa t6 uva ké a banet.”

9Eta Jesus to ie'pa a chaké:

—:;Ima a' ibikeitsé? ¢I weraé kané wak t§?
Ie' mira kanéukwakpa ttokulur ta uva kané mer-
aneito pé' kua'ki a.

10Ye' tté tso' kitule Skékol yékkuo ki, ¢e' ké sune
a'wa? E't0 iche:

‘Ak watéttsa u yudkwakpa to

e' yonene ak bua'buaie.

11E' kaneo' Skékol to,

ta e'to s'ttsé'weke buaé, s'tkinewa iweblok.”™
Es Skékol yékkuo to iche.

121e'pa to isuéwa to klee e' wa Jesus to ie'pa ché,
e' kueki ie'pa éna iklo'wakwa. Eré ie'pa suane pé'
yOki, e' kueki ie'pa to iméat ta iponemi.

S'wokirpa patauk, e' tté
(Mateo 22.15-22; Lucas 20.20-26)

13 E'ukudki ta ie'pa to fariseowakpa welepa ena
Herodes klépa welepa patkémi Jesus ska'. Ie'pa ki
ikiane td ie' to ile che ikkatoie. 14Ie'pa demiie' ska'
ta ichérakito ia:

—A s'wobla'ukwak, sa' wa ijcher to kekraé be' ttd
moKki. Be' to sulitane sueke fiikkéé. Ima pé' to be'
cheke e' ké ki be' tkine. E' kueki be' td s'wobla'weke
yésyésé Skékol falé tté wa. Ichd sa' a, Roma wokir
kibi patueso ¢e' dor buaé ¢ ké idor buaé?

15 Eré ie' t6 isuéwa to ie'pa e' ke er sulu wa, €'
kuekiie' to iché iarak:

—:I kueki a' tso' ye' ma'uk tsaié? Inukol woshki
tsubitu fa et sue.

16 Eta ie'pa t0 inukol woshki tsémi ie' a et ta ie' to
ichaké ie'pa a:

—¢Yi diokol ena yi kié me'rka iki?

* 12:11 Salmo 118.22-23

Ie'pa to iiuté:

—Roma wokir kibi.

17Etaie' to iché ie'pa a:

—E'ma kos Roma wokir kibi icha, ese mu ie' a, ta
kos Skékolicha ese mu ie' a.

Ie' to ie'pa iuté es, e' t0 ie'pa tkiwéwa.

¢S'duolur e' shkermikane 6 au?
(Mateo 22.23-33; Lucas 20.27-40)

18 Eta saduceowakpa welepa de Jesus ska'. E'
wakpa to iklo'wé to s'duowa e' ké shkenukkane.
Ie'pa to ie' aichake:

19 —A s'wobla'ukwak, Moisés to tte daloiéno kitat
yékkuo ki e' to iche i' es: Wém blénewa ké ala ate, €'
taie'élkawotaisché tsukwa as ila koka i€l blénewa,
e' a. 20 Etokicha wépa bak doka kul fii €lpa, ikibi
alakol tséwa, eré iblénewa ké ala ate. 21 Ie' itoki iél
to isché tséwa, eré e' nies blénewa ké ala ate. E'
su iwambléne i€l ta 22 ena imalepa ta. Ie'pa kul
blérulune ké ala ate alakol e' ta. Bata ekké ta fiies
alakol e’ blénewa. 23 Weépa kul e' bak alakol ekol &
ta. Mik s'duowa e' shkenekane, eta ;wéne domi ie'
wém choékie?

24Te' t0 ie'pa iuté:

—A' ké wa Skékol yekkuod suule, fiies ie' diché
ké jcher a' wa, e' kueki a' woa kd chowa. 25 Mik
s'duolur e' shkenekane, eta wépa ena alakolpa
ké serpawaia fita. E'pa miyal wes Skékol
biydchokwakpa tso' kd jal a ké serta'wa fita es.
26 ;A' ki kiane jcheno t6 moki s'duowa e'pa
shkerdakane? Skékol ut Moisés ta kal tsir wonarke
bod'ie, e' shua, ¢e' paké ké& aritsule a'" wa Moisés
yékkuo ki? E' kéwoO ska' ta Skékol to iyé'": Ye' dor

Abraham, Isaac ena Jacob, e'pa Kékol’t 27 E' wa
kiane che t0 ie' k& dor s'duowa, e'pa Keékol. jle' dor
s'ttsé'ka, e'pa Kekol! Taié a' woa kd chowa.

¢ Skekol tte daldiéno e'isie dor ibua'ie?

(Mateo 22.23-40)

28 Fta s'wobla'ukwak tte daldiéno wa dur ekol
ie'patso’' fiiiutok e' ttsok. Ie' to ittsé tO Jesus to ie'pa
iuté buaé, e' kueki ie' ichaké ia:

—Skékol tte daldiéno, ¢e' wéne dor ibua'ie
imalepa tsata?

29Te'iiuté:

—Skekol tte daldiéno kibiie imalé tsata e' dor 1"
‘A Israel aleripa, a' to itts¢. Kéké dor se' Kékol, e' &
dor Skékol. 30 E' daléritsd a' er kos wa ena a' wak
kos wa ena a' erbike kos wa ena a' diché kos wa.’
31E'itokie' dori": ‘A’ malepa dalérits® wes a' wakpa
e' dalér es.’” Ké tte ta' daloiéno tkdoka tte bot e' tsata.

32Eta s'wobla'ukwak tté dal6iénowa, e' to iché ia:

—A s'wobla'uk, be' iuté buaé. I ché be' to e
dor moki. Skékol dor ekdl éme. Ké e' ska ta.
33 Nies s'’kawoOta ie' daléritsok se' er kos wa ena
se' kabikeitsd kos wa, ena se' diché kos wa, fiies
s'kawota s'malepa daléritsOk wes se' wak e' dalér
es. E' wéso, e' ta e' dor buaé se' a tkdka iyiwak
jchéule fia'we wa'fie ena iyiwak jchéule ska meso
Skeékol a e' kos tsata.

34 Mik ie' isué to s'wobla'ukwak tte daldiéno wa,
e'to ie' iuté buaé yésyésé, eta ie' to iché ia:

—1I bluie Skékol tso' e' o'mik tsinet be' tso'.

T 12:26 Ye'dor Abraham, Isaac ena Jacob, e'pa Kékol: Mik tte e' yé'
Skékol to Moisés a, eta Abraham, Isaac ena Jacob e'pa blérulunebak
ké iaiaé. Wes ie' to iché, e’ wa kiane cheé t6 ie'pa tso' ttsé'ka Skékol
ta. Exodo 3.6 sad.

Eta ke yi késik dé'kaia ie' a 1 ska chakok.
cWé pairine'bitu idi' wa s'bluie e’ dor yi aleri?
(Mateo 22.41-46; Lucas 20.41-44)

35Jesus tso' ie'pa wobla'uk Skékol wé a ta ie'pa a
ichakéito:

—cWes s'wobla'uk tté daldiéno wa wakpa to
ichémito wé pairine'bitu idi' wa s'bluie, e' dor s'blu
bak kie David e' aleri? 36 Eré David wak to iyé'
Wikol Batse'rwai' es:

‘Skeékol to iche ye' Kékol a:

Be' e' tkdser ye' ula bua'kka daldiéno taié,

dd mik ye' t0 be' bolokpa méro be' kld dikia eta.’}
37W¢ pairine'bitu idi' wa s'bluie e' dor David aleri,
e'ta ¢wes e' kiemi David to ie' Kékol?

Eta pé'tso'taié, e'patoJesusttd ttseke er bua' wa.
Jesus to s'wobla'uk tté daloiéno wa wakpa kkaté
(Mateo 23.1-36; Lucas 11.37-54; 20.45-47)

38 Jesus t0 s'wobla'weke e' shua ie' to iché: “A’
e' kko'nu s'wobla'uk tté daldiéno wa wakpa yoki.
Ie'pa wobatso shkok datsi' batsié ese mik wé pé'
tso' taié ese ska' as pé' to ie'pa shke'u wes kéképa
daldiérta’ taié es. 39 Nies se' fii dapa'wo wé a ena
we le'pa kawo tko'wekerakitd, ese ska' kula' tso'
kéképa dalbiérta’ esepa a, ese yuleke ie'pa t6 e
tkoie. 40Ie'pa t6 alakdlpa schd u yeta'ttsa iula a,
eta ittokerak S'yé ta braraé sulitane wowa idikifioie
to ie'pa dOr pé' buaé yésyésé. Ie'pa weirdaé siaré
s'malepa tsata.”

Alakoél siaré to inukol mé Skekol a
(Lucas 21.1-4)

I 12:36 salmo110.1



Marcos 12:41 1 Marcos 13:5-6

41Etokicha ta Jesus tkér kalkuo tso' inukol ioie me
Skékol a e’ wosha pé'tso' inukoliok kalkuo a e’ sauk.
Inukol blupa tso' taié esepa td inukol ieke taié. 42E'
woshaé ta alakol siaré dor sché debitu ekol, e' to
inukol woshkila youle cobre wa tue tottola ese iéwa
b6t kalkuo ek a. 43Jesus to ittokatapa kié ta ichéitod
ia:

—Moki ye' t6 a' a iche t0 alakol siaréla dor schd
wi to inukol iéwa kibiie imalepa t0 iié kos e' tsata.
44]e'pa ulitane to inukol kud ate ese ié, eré ie' siaré,
e' td ie' wa itso' senoie e' kos méttsa. E' kueki ye' td
ie' ché es.

13

Jesus to iché to Skékol wé olordawa
(Mateo 24.1-2; Lucas 21.5-6)
1 Mik Jesus e' yéttsa Skékol wé a, eta ittokata ekol
to iché ie' a:
—iA s'wobla'uk, isau! U bua'buaé youle ak
bua'buaala wa.
2Te'iiuté:
—U kos tso' bua'buaé sué a' to ie, e' olordawa
seraa, iékwo € ké atpa fii bata ki.

cIwa sé isuémi té kd i’ erkewatke?
(Mateo 24.3-28; Lucas 21.7-24; 17.22-24)
3E' ukuoki ta ie'pa miyal kabata kie Olivo tkérka
Skékol wé woshaé ee. Jesus e' tkéser ta Pedro,
Santiago, Juan ena Andrés e'pa to ie' a ichaké
bénet: 4“Ichd sa' a: ¢mik iyi ekké wamblérmi? ;I wa
s0 isuemi to iwamblérketke?”
56 [e' iiuté: “Taié pé' datse e' chok to ie'pa dor
ye'. Icherarakito: ‘Ye' dor wé pairine'bitu idi' wa

s'bluie e”, ta pé' kiterarakito taié. E' kueki a' tso’
woOsh wa as ké yi to a' kito'u.

7“Mik a' to ibiy6 ttsé to ka taié wakpa fippOke
taié wi a dia a, eta e' ké t0 a' tkiuk. E' wake' tkoraé,
eré kd i' erwami e' kianeia. 8 K4 kua'ki kua'ki
wakpa fiippOraé fita. Nies i to kd woti'weraé ka
wa'fie. Nies kd tseé wakpa tteraé bli to taié. fyi ekké
dor erpa s'tsa weirketke kam ye' done e' yoki ese. E'
dor wes alakol ala kurketke ta ikirirke es.

9“A' ¢' kkO0'nud. A' merdattsa s'shul6kwakpa a ta
a' burdaé siaré judiowak fil dapa'wo wé a. Ie'pa
to a' keraé e' dudkser shule s'wokirpa ena s'blupa
worki ye' tté kueki. Es a' to ye' tté pakeraé ie'pa a.
10Eré kam kd i' erwa e' yoki ye' tté buaé e' kawota
pake ka ulitane wakpa a. 11 Mik a' menettsa tte
shulokwakpa a, eta ké a' tkinuk ima a' e' tsatkdmi.
Mik e' kéwo de, eta ké a' ttdpa a" wakpa er wa,
e' skéie Wikol Batse'r ttoraé a' wa. E' kueki tte
eraé Skekol to a' a che e' chd. 12 Eta welepa t6 iél
WOmerattsa ttéwa, iyé t0 ila wOmerattsa, fiies ala'r €'
koraka iyé ena imi kkatok as ittdwa. 13 Sulitane to
a'sueraé sulué ye' tte kueki. Eré yie'tkéwa daréréé
doOka bata ekké, esepa tsatkérdaé.

14 «fyi sulusi td 1 dor batse'r ia'we fidie e' tkérdaka
wé ké ikawota tkeka ee™ (yi tso' yékkud i' sauk, e'
énaiwaanu). Mik e' sué a' to, eta wépa serke Judea
e'pa tkdyalmi kabata a. 15 Yi tso' u bata ki ese ké
dokwane weshke iiyi yoktsa, itkshkarmi. 16 Nies yi
tso' kaneblok kafiika ese ké dokwane weshke idatsi'
yOktsa. 17 E' kéwo ska' ta alakolpa ala kurketke
ena alakolpa tsu' muke ila a jwéstela ina esepa ta!

* 13:14 Iyi sulusi...tkeka ee: Mateo 24.15 sau.

18-19 S'ditsO0 weirdaé taié shute kos ké s'we'ikule
ekké mik ka yo6' Skékol t6 do ikke ta, fiies kos ké
s'weirpa aishkuo ta ekké. E' kueki ikié Skékol a
as ké e’ wamblér a' ta yuédio késka'. 20 E' kéwo ké
wodpawa SKkékol to, e'ma ké yi isie atukia ttsé'ka.
Eré e' kéwo woerawait0, weépa shukitbakito esepa
dalérmik.

21-22 “Kachokwakpa €' koraka e' chok t6 ie'pa dor
we pairine'bitu idi' wa s'bluie e' 0 ie'pa dor Skeékol
ttekol wele. E'pa toike or yia ese weraé s'kito'woie
to ie'pa tté dor mokié. DO wépa shukit Skékol to,
esepa kito'wemi e' mu Kkitérmi e'ma. E' kueki yile
to iché a' a: ‘Isau, wé pairine'bitu idi' wa s'bluie e’
durie’, 6 ‘Isauy, idur wie’, e' ta ké a' to iklo'war. 23 A’
tso' erki! fyi ekké biyd chétkeyt a' a keweie.

Jestis dorane olo ta' taié
(Mateo 24.29-35,42,44; Lucas 21.25-36)

24“Fré s'weine e' kéwo tka, eta diw0 wotuirdawa,
fiies sSi'wo ké wofiarpaia. 25 Békwo darolordaé ena
i kos tso' kd jai a e' wotirdaé. 26 Eta ye' dor
S'ditso Ala, e' datse mo a diché ta' taié olo ta' taié,
e' wérdaé. 27 Skékol biydchokwakpa patkeramiyo
weépa shukitbaky0, esepa dapa'ukka ek tsini éme.
Ie'pa t0 iyuleraé ka wa'fie dd wé ka i' bata erkero
ee ena weé ka jal bata erkero ee.

28 “A' ' wobla'u tte ikké wa iwa sau higo k1o wa:
Mik iulatska tso' ul6ldla ena erpa ikdyok tskirdoka,
eta a' wa ijcher t6 duas dewatke tsinet. 29 Es fiies
mik a' to isué to iyi ekké wamblérke, eta a' wa
ijchenu to ye' datskene, e' diw0 dewatke tsinet.
30Mokiye'to a'aiche to iyi ekké wamblérdaé wépa

dorwes a' es esepa kam erwa e'yoki. 31 Kashuk ena
kai' erdawa, eré ye' tté michoé e' ké erpawa yés.

32 “Eré e' kéwo e' diwo ké jcher yi wa. Skékol
biydchOkwakpa tso' Kk jai a, e'pa ké wa ijcher, fiies
ye' dor Skékol Ala e' ké wa ijcher. S'yé € wa ijcher.

33 “A' ké wa ijcher wekkeé ta idiwo de, e' kueki
a' tso' erki, a' send wosh wa. 34 E' dor wes wém
ekol mi'kea kamié ka kua'ki a es. Ie' to iché ikane
mésopa a: ‘U kkd'nu fia” Eta kaneé tuléatito ie'pa
bik ekké a. Ie' to iché ie' kd wékkod kko'nukwak a:
‘Be' tso' wosh wa.” 35 Es fiies a' tso' erki. A' ké wa
ijcher mik ye' dor wes u wak es e' dotkene. Ye'
domibitu ka tuinetke ekké ale, ka shabots ale, dakro
ane ekkeé ale 6 ka fiine ale ta. 36 A' tso' wosh wa do'
a' kuéwayo kape a. 37 Tte chéyo a' a, e' chekeyo
sulitane a: jA' tso' wosh wa!”

14

Judiowak wokirpa to Jesus aleritsé klo'wewa
(Mateo 26.1-5; Lucas 22.1-2; Juan 11.45-53)
1K4 bot é kianeia Judiowak Yépa Yérulune Egipto
e' kéwo tko'woie. Nies e' kéwod ska' ta Pan Ké
Youle Iwolowoka Wa e' kéwo tko'weke judiowak
to. Sacerdotepa wokirpa ena s'wobla'uk tté daldiéno
wa wakpa t0 Jesus aleritsé kito'we iklo'wowa ttéwa.
2]e'pa welepa t6 iché:
—Keé s0 wambl0 Se' Yépa Yérulune Egipto e' kéwd
a as pé' ké shutirka. E' kueki ie'pa éna iklo'wakwa
ikite wa.

Jesus klo ki kid masmas tékg alakol ekol to
(Mateo 26.6-13; Juan 12.1-8)

3Jesus minea Betania, Simén kiri'uklepra bak, e'
u a. Ie' tkéria mesa ki, e' dalewa alakol debitu ekol
e' wa kid masmas kié nardo ese chokle tué darére,
ese debitu. Kid e' ukkuo youle ak kié alabastro e’
wa. Kid ukkuo kuli' péwaito ta itéka Jesus wokir Ki.
4Welepa uluneka ie' ki ta ifii a ichérak:

—:I kueki alakél t6 kid we'ikéwa? 5 Itue daréré
doka s'kanebld duas ek ské ekké. Iwatormittsa
s'siarépa kimoie.

Eta sulué ie'pa to alakol e' paké.

6 Eré Jesus to iché:

—Imuat béré. ¢I kueki a' itsiriweke? Iyi buaé
kanewé ie' to ye' a. 7 S'siarépa tso' kekraé a' shua,
etae'pakimemia'td mik a'kiikiane e'ta. Eré ye'ké
ku' kekraé a' ta. 8Ie' to iwé ye' a kos ie' a ior ekké.
Ie' kid té ye' ki ye' kanéwoie kam ye' nu wotérwa e'
yOki. 9 Moki ye' to a' a iche t6 kd wa'fie wé Skékol
tte buaé pakarke ee ipakardaé fiies t0 ie' t0 1 buaé
0'ye'a. Es e' ké chopawa yi éna.

Judas to Jesus wométtsa
(Mateo 26.14-16; Lucas 22.3-6)

10 Jesus ttokatapa dabom eyok ki bol, e' ekdl dor
Judas Iscariote, e' mia sacerdotepa wokirpa ska'
ichok t6 ye' a Jesus mermittsa a' a. 11 Mik e'
ttsé ie'pa to, eta ittsé'nerak buaé ta ikablé ie' a
inukol muk. Eta ie' t6 kawo yulémi bua'iewa Jesus
woOmottsa.

Jesus bata chkéia ittokatapa ta
(Mateo 26.17-29; Lucas 22.7-23; Juan 13.21-30; 1
Corintios 11.23-26)

12 Kawo kié Pan Ké Youle Iwdlowoka Wa e' kéwo
tsa diwo dewatke™ E' diwo wa ie'pa obeja pupula
jcheke Judiowak Yépa Yérulune Egipto, e' kéwo
tko'woie. Eta Jesus ttOkatapa to ie' a ichaké:

—¢Weé be' ki kiane t0 sa' mi' kawo tko'wekeso e'
chké kanéuk be' a?

13Te' t6 iché ie'pa bol a:

—A' yu Jerusalén. Mik a' demi ee, eta wém
kueraé a' to ekol, ' wa di' dami skaufia a. E'
itoki a' ya. 14 Ta u wé a ie' demi e' wak a iché:
‘S'wobla'ukwak be' chakok ké: ;Ushu wé a ie' to
kawo tko'wekeso e' chké fiemiie' ttokatapata?” 151e'
to ushu bérie tso' kakke tso'tke kaneoule buaé, €'
kkacheraé a' a. Ee ichké kaneu se' a.

16 Eta ie'pa bol miyal Jerusalén ta iyi ulitane
kuérakito wesie'to iché es. Ee chke kanewérakito
kawo tko'woie.

17 Mik ka tuine, eta ie' debitu ittokatapa dabom
eyok ki bol, e'pa ta. 18 Mik ie'pa e’ tuléser chkok, eta
ie'to iché ie'pa a:

—Mokiye'to a'aiche to a' ekol to ye' wOmerattsa.
E'wak tso' ye' ta chkok.

19Etaie'pa erianeka taié taie'pa td ie' aichakémi
ekol ekol:

—¢Ye' ale idir?

20Te' to iiuté:

—E' dor a' dabom eyok ki bol tso' ye' ta pan nuuk
tka' etké a fe, e' ekol. 21 Ye' dor S'ditso Ala e' ta
itkOraé wes itso' kitule Skékol yékkuo ki es. Eré

*

14:12 Pan Ké Youle Iwbléwoka Wa e' kéwo: Kawd e' tko'weke
judiowak to do kd kul, e' tsd diwo kierakit0 Se' Yépa Yérulune Egipto
e' kéwo.

Weéstela ina yi ye' womekettsa €' ta. jBuaé idir wém
e'a to ké ikunupa!

22 Te'pa tso'ia chkok, e' shua pan klo'wéito, e' ki
wéstela chéitd Skekol a ta iblatéitd watié ie'pa a ta
ichéito:

—Pan se dor ye' chka, e' fiu a' to.

23 E' ukuoki tka' a vino tso', e' klo'wéito, e' ki
weéstela chéitd Skékol a ta ie'pa ulitane to tka' e'
wayé. 241e' t0 iché ie'pa a:

—Vino se dorye' pé. Ye' tterawa e' pé' térdaé taié,
e'wa tte pa'alime' Skékol to, e’ wa de. E'wa pé' taié
tsatkérdaé. 25 Moki ye'a' aiche to vino ké yepaiayo
do mik i bluie Skékol tso' e' kéwo de eta. Mik ide,
eta iska yeraneyo a' ta.

Pedro toicheraé to ie' ké wa Jesus suule
(Mateo 26.30-35; Lucas 22.31-34; Juan 13.36-38)

26 Eta ie'pa to Skekol ttseittsé, e' ukudki ta ie'pa
miyal Olivo kébata a. 27 Jesus to iché ie'pa a:

—A' ulitane tkoyaldaé. A’ ye' meatdaé ekorla. E'
dor wes itso' kitule Skékol yékkuo Ki es, e' to iche:
‘Obeja kko'nukwak ttewaraéy0, eta obeja pordami
wi a dia a’f 28 Eré mik ye' ttéwa shkenekane, e'
ukuoki ta ye' miraé Galilea a' yoki kewe.

29 Pedro to ie' aiché:

—Eré ie'pa ulitane be' memiat ekorla, eré ye' ké
to be' mepaat.

30Te' iiuté:

—Moki ye' t0 be' a iché to i' nafiewe, kam dakro
ska arne, e' yoki be' to icheraé mafatokicha to be'
ké wa ye' suule.

31FEré Pedro to6 iki ché ia kroroé:

T 14:27 Zacarias 13.7

—Eré ye' ttéwamirakito be' ta, eré ké ye' ichepa
to ké ye' wa be' suule.
Eta ie'pa ulitane ttOke es éme.

Jesus tté S'yé ta Getsemani
(Mateo 26.36-46; Lucas 22.39-46)

32 E' ukuoki ta ie'pa miyal kd kie Getsemani ee.
Jesus t0 iché ittokatapa a:

—A' ate tulur fe, ye' mia ttok S'yé ta.

33 Pedro, Santiago ena Juan e'pa mitser iwa €'
ta. Eta ie' erianemi chkenewami tajé. 34Ie' t6 iché
le'pa a:

—Ye' eriane taié ttséskua ye' ttewamiitd ekké. A’
e' tsuat ie, ké a' kapokwa.

35 E' ukuoki ie' mia wishke ta ie' e' kéutér
wowakkot iski ta ikiéito Skékol a to 1 tkoraé ie' ta,
e' diwo tkoami ie' ki, e' ta itkouu. 36 Ie' iche: “A
yéwola, iyi ulitane ormi be' a. I tkdraé ye' ta e' dor
wes lyi bacha'bachaé yéwaso es. E'ula a ye' y6ttsa.
Eré ké iwar wes ye'kiikiane es,id wes be'kiikiane
es.”

37 E' ukuoki ta ie' dene wé ittdkatapa tulur ee ta
ie'pa kuéitd kapdtulur. Ie' to iché Pedro a:

—A Simon, ¢be' kapowa? (;Ké be' wa kapewa
woklone do hora ek é8? 38 Ke a' kapékwa A' iki6
Skékol a as 1sulu to a' erkioweke ese ké ¢' aldka a'
ki. Moki a' énaibuaé wak, eré a' diché ké dé'kaiwa
uk, e' kueki a' a daréréé idir,

39Te' miane ta tté Skékol a wes kewe itté es. 40 Mik
ie' dene ta ie'pa kuéneitd kapdtulur; ie'pa waobla
surirkewa kape wa e' kueki. Ie'pa ké wa tte kune
ie' iutoie. 41 Ie' ska miane ttok S'yé ta e' dene, i' ta
idare manatoOkicha, eta ie' to iché iarak:

—¢A' kapotuluria enukeia? Wé' a' kapowa. Ye'
dor S'ditso Ala, e’ diwo dekatke meéttsa pé' sulusipa
ula a. 42 A’ e' kdka, yi td ye' womekettsa, e' dotke i'
ta. Mishka ie' panuk.

Jestus klo'wéwa ibolokpa to
(Mateo 26.47-56; Lucas 22.47-53; Juan 18.2-11)

43 JesUs tso'ia ttok, e' dalewa ittOkatapa dabom
eyOk ki bol, e' ekol kié Judas, e' debitu pé' ta
taié. E' wakpa debitu tabe ki ena kal wolo ki.
Ie'pa patké'mi sacerdotepa wokirpa ena s'wobla'uk
tte dal6iéno wa wakpa ena judiowak kueblupa
ekképa to. 44 Judas doOr iwométtsa e' td ie'pa
a lyé'bak: “W¢ shke'wéyd woalattse wa, e' dor
ie', iklo'uwa a' to ta itsumi kko'naule buaé as ké
itkdshkar.” 45 Eta ie' e' skéwa Jesus o'mik ta iché ia:

—iA S'wobla'ukwak!

Ta iwdalattséwaito. 46 Eta Jesus klo'wéwa pé' to.

47Eré ie'pa iéter ee, e' ekol to itabe yéttsa ta e’ wa
sacerdote kibi e' kane méso kukuofia téttsa. 48 Eta
Jesus to ichaké pé' ekképa a:

—Ikueki a' bite ye' klo'ukwa tabe ki kal wold ki
wes akblokwakpa klo'wewa es? 49 Kekraé ye' bak
a' shua s'wobla'uk Skékol wé a, eré a' ké wa ye'
kloonewa. Eréi' tkoke as itkd wes itso' kitule Skékol
yékkuo ki es.

50 Eta ittokatapa kos tkayalmi t6 iméat ekorla.
51 Eré duladula ekol dowa ie' itokj e' patréwabitu
ka' kishuo wa, e' klo'wéwarakito, 52 eré idatsi'
ppéeatitd wak tkashkarmi sume.

Jesus demi ie'pa wa Judiowak wokir kibipa worki
(Mateo 26.57-68; Lucas 22.54-55,63-71; Juan
18.12-14,19-24)

53 Jesus tsémirakitd sacerdote kibi ska'. Eta
ee sacerdotepa wokirpa malepa ena judiowak
kueblupa ena s'wobla'uk tte dal6iéno wa wakpa
kos daparke. 54Pedro datse ie'pa itoki kamié dottsa
sacerdote kibi u pamik, eta ee ie' e' tséat tkér
Skékol wé shkékipa ta bo' baiklok.

55 Eta sacerdotepa wokirpa ena judiowak
wokirpa malepa to tté yuleke Jesus kkatoie as
ie'pa td iwOmuttsa ttewa, eré ké ie'pa wa 1 tté kune
ikkatoie. 56 Taié pé' de ie' kkatok kache wa, eré
ie'pa tte ké dé'ttsa fittséé. 57 Welepa t0 ie' kkatémi
kache wa ta ichérakito:

58 —Sa'to ie' ttsé'wa ichok to Skékol wé yo' s'ditsod
to 1, e' olo'yerawaito ta iské, ké yone s'ditso wa, ese
yuérakaneito ka mafat shua.

S9Eré ie'pa tte ké dé'ttsa fittsée.

60 Eta sacerdote kibi e' kéka iyamipa shua, ta
Jesus a ichakéito:

—:K& be' ie'pa iuteku' yés? ¢Ne' ie'pa be'
kkateke, e' dori?

61 Eré Jesus siwa'bléwa ie'pa yoki, ké ie' wa i
iuténe.

Sacerdote kibi ie' ska chaké:

—¢Be' dorwé pairine'bituidi' wa sa' bluie e'? ¢Be'
dor Skékol kikauleka taié e' Ala?

62TJesus ie' iuté:

—T06, ye' idir. Ye' dOr S'ditsd Ala e' sueraé a'
to tkérka Skékol diché ta' iyi ulitane tsata e' ula
bua'kka daloiérta’ taié. Nies ye' datskene kashuk a
mo a e'sueraé a' to.

63 Eta sacerdote kibi e’ datsi' jchée ikkachoie t6
iluneka ta ichéito:

—clie se' ki ikkatokwakpa ki kiarmiia? 64 A' ittsé
toie' e' cho to ie' dor Skékol Ala, e' wa ie' tso' Skékol
chok sulué. ¢wes a' iweke?

Ie'pa ulitane fil sini'kué to ie' iane iwiie, e' kueki
ikawota ttéwa.

65 Je'pa welepa wirituémi iki fiies iwobla
pabakéwarakito ta itérakito ta ichakérakito:

—Be' dor Skékol ttekol, e'ma sa' aichéka ¢yi to be'
té?

Eta Skékol wé shkeékipa to ippé iwo Ki taié.

Pedro toiblé to ké ie' wa Jesus suule
(Mateo 26.69-75; Lucas 22.56-62; Juan 18.15-
18,25-29)

66 Pedro tkéria iski u pamik, e' dalewa tayéla
debitu e' dor sacerdote kibi e' kané méso ekol. 67 Ie'
Pedro sué bo'iklok, ta isuéito krereé ta ichéito ia:

—Be' fiies dOr Jesus Nazaret wak e’ klé ekol.

68 Pedro to iblé. Ie' to iché:

—Keé ye'wa ie' suule. Ye' ké énaiane to ichok be'
tso'.

Eta ie' e' yéttsa ukko a. E' woshaé dakro ane.
69 Kane méso fie' to Pedro suéne ta ie' e' kéka ichok
imalepa a:

—Ie'i' dor Jesus klépa e’ ekol.

70 Eré Pedro t6 iska bléne. E' kudlo ta wépa tso'
ee fies e'pa to iché ie' a:

—Be' dor Galilea wak, e' kueki moki be' dorie'pa
élté wak.

711e' t0 iché:

—iSkékol worki ye' iche to wém chok a' tso' e' ké
suule ye'wa! K& idor es, e'ma as ye' kichatér.

72 E' woshaé ta dakro ane etOkichane, ta ie' éna
ianewa to Jesus to ie' aiyé': ‘Kam dakro ska arne e’

yOkibe'icheraé mafatOkichato be'ké wa ye'suule.’
Eta ie'iéka taié.

15

Jesus mitser Pilato worki
(Mateo 27.1-2,11-14; Lucas 23.1-5; Juan 18.28-
38)

1 Mik ka fiine, eta sacerdotepa wokirpa ena ju-
diowak kueblupa ena s'wobla'uk tte daldiéno wa
wakpa fil dapa'wéka ta Jesus aleritsétke. Ie'pa wa
imitser moulewa mé Pilato a. 2 Pilato t0 ichaké ie'
a:

—¢Be' dor judiowak blu?

Ie'iiuté:

—T6, wes be' iché, e'ma es idir.

3 Sacerdotepa wokirpa to ie' kkaté taié. 4 Eta
Pilato t0 iska chakéne: .

—Nekké ie'pa be' kkaté ¢e' ttsébo? ¢I kueki e’ ké
iutebo?

SEréie' ké wa iiuténe, e' to itkiwéwa daréréeé.

Jestis méttsa ttéwa

(Mateo 27.15-31; Lucas 23.13-25; Juan 18.38-
19.16)

6 Judiowak Yépa Yérulune Egipto e' kéwo wa Pi-
lato woblar s'wotéulewa s'woto wé a ese yoktsa ekol
émine wé Kkié pé' to e'. 7 Wém kieé Barrabas e' tso'
wotéulewa s'wOto wé a imalepa sulusipa ta. Ie'pa
wa s'kotulewa mik ie'pa e' ka'ka nippok romawakpa
ta eta. 8 Ta pé' debitu Pilato ska' e'pa to ikié ie' a to
i wes iwoblar es. 9-101e' to isuéwa t6 ukyéne wa
sacerdotepa wokirpa t0 Jesus me'ttsa ie' ula a. E'
kueki ie' to ichakérak ia:

—A'judiowak blu ¢e' émineyd?

11 Eré sacerdotepa wokirpa t0 pé' shutiwékatke
as ie'pa to kid Pilato a t6 Barrabas yottsa Jesus
skéie. 12 Pilato t6 ichakéne:

—Eta ¢wes a' ki kiane to ye' to wém kié a' to
judiowak blu e' we?

13Te'paiiuté aneule:

—iIlwotédwa krus mik!

14Te' t6 ichaké ie'pa a:

—:I kueki? ;I sulu wambléitd?

Eré ie'pa ki arke:

—ilwotéwa krus mik!

15 Te' atak buaé ie'pa ta, e' kueki Barrabas
yéttsaitd. Eta Jesus ppOk patkémiitd ttsa' bata
da_llgie wa. E'ukuoki ta ie' to6 iméttsa wotewa krus
mik.

16 Eta ifiippOkwakpa wa Jesus mitser kd e' wokir
u kié Pretorio e' shua wé ulat tso' die ee. Ee ie'pa
to ifippOkwakpa malepa kiéttsa dapa'wé ek tsini
éme. 17 Ie'pa t6 datsi' mat daloshdalosh ese iéka
Jests ki blu'ie. Nies dika'kicha yuérakitd woshkiie
tkékarakito iwokir ki blu'ie iwayuoie. 18 E' ukudki
ta ie' wayuémirakit0 aneule:

—iBe' dor judiowak blu! jBe' kikdkka sa' tso'!

19 Eta ippémirakito taié iwokir ki kuakol wolo wa
ena iwiri tuérak iki ena ie' e' tuléserak kuché ki
iworki iwayuok to su sa' be' daloie.

20 Mik iwayué one, eta datsi' mat daloshdalosh,
e' yéttsarakit0 ta iwak datsi' iékanerakitod iki ta
imitserak iwa wotewa krus mik.

Jests woténe krus mik
(Mateo 27.32-44; Lucas 23.26-43; Juan 19.17-27)

21 Nippokwakpa t6 wém kié Simoén dor Cirene
wak, e' kué fala ki, e' datse banet micho Jerusalén.
Ie' dor Alejandro ena Rufo yé. Ie' ké ie'pa to Jesus
krus tsukmi.

22Te'pawa Jesus mitser ka kie Golgota ee. (Gblgota
e' wa kiane cheé s'wokirdiche.) 23 Eta vino shutuule
kapoli kié mirra e' wa, ese mé Jesus a ye, eré ké ie'
wa iyanewa. 24 Eta iwotérakitd krus mik. E' ukuoki
ta ie'pa iné fil ma'woie sue t6 wes ie'pa to Jesus
datsi' blatemi iii a.

25 Mik ie'pa t6 iwotéwa krus mik, eta diwd de
sulitu (9). 26 Kaltak tso' e' ki itso' kitule t6 icheé:
“T" dor judiowak blu e™, e' dor iwa kkachoie to
i nui Ki ie' woténewa krus mik. 27-28 Nies wépa
bol akblokwakpa wotéwarakité krus mik, ekol iula
bua'kka, ekol iula bakli'kka.

29 pé' tkoke ee e'pa to icheke sulu, iwokir
wotiukerak iw0a, es ichekerakito:

—fkéta, be' se to6 Skékol wé tkekettsa eta ka
mafiat & ta be' to iyuékane! 30{E'ma be' e' tsatkd,
be' e' wa krus se mik!

31Es fiies sacerdotepa wokirpa ena s'wobla'uk tte
daldiéno wa wakpa to Jesus wayueke. Ie'pa to
icheke fii a:

—Q'kapa tsatkéitd eré ie' wak ké a e' tsatkér.
32Moki ie' dor wé pairine'bitu idi' wa s'bluie, moki
ie' dor se' Israel aleripa e' bly, e'ma as ie' e' dwa
krus wi mik, e' iarma ta se' erbldémi ie' mik.

Wépa woténe ie' ta krus mik e'pa tso'fiak ie' chok
sulué.

Jests duowa
(Mateo 27.45-56; Lucas 23.44-49; Juan 19.28-30)

33 Mik diwo de bata a, eta kd mia ttsettseé ka
wa'iie do tsdli diwo de manat ekké. 34 E' wosha ta
Jesus aneka taié ta iché: “Eloi, Eloi, ¢lema sabac-
tani?” (e' wa kiane ché: A ye' Kékol, a ye' Kékol,
¢i6k be' ye' we'ikéttsa?)

35 Welepa tso' ee, mik e'pa to tte e' ttsé ta
ichérakito:

—¢A' ittsé? Ie' tso' Skékol ttekol bak kie Elias, €'
kiok.

36 Eta ie'pa ekol tunemi t6 suiy0k nuwéka vino
shkoshko wa e' tkékaito kuakol bata ki ta itkéwa
ikkd mik as ikuydito. Ie'pa to iché:

—Imuat bér, ipanuso sué to Elias datse iokwa.

37 Jesus aneka taié ta isiwa' bata tké. 38 Eta
Skékol wé a ie'pa wa datsi' buririé ese shukuar
u blatoie e' jchénane kakke dottsa iski. 39 Eta
Roma fippOkwakpa ekol dor capitan e' durshko
Jesus womik. Mik e' td isué t0 wes Jesus duowa, eta
ichéito:

—Moki, wém wi dor Skékol Ala je'.

40 Nies alakolpa iéter ee ie' ki sauk kamié. E' shua
ekol dor Maria Magdala wak. I1€kol dor Maria e'
dor Santiago tsirla ék ena José, e'pa mi. 1€kol dor
Salomé. 41 Alakolpa e'pa bak shkok Jesus ta ena
ikime' mik ibak Galilea eta. Nies alakdlpa ska tso'
taié dé'bitu Jesus ta do Jerusalén.

Jesus nu woténe
(Mateo 27.57-61; Lucas 23.50-56; Juan 19.38-42)

42-43 E' diwo dor judiowak a iyi kanéwoie eno
diwo yoki. Ka tuirketke™ e' kueki wém ekol kié
José Arimateawak, e' késik iéwa ta imia Jesus nu
kiok Pilato a blewa. Ie' dor judiowak wkirpa e' ekol
daldiérta’ taié ese. Nies ie' tso' 1 bluie Skékol tso' e'
kéwo panuk. 44 Pilato tkinewa to Jesus duowatke,
e' kueki ie' to icapitan kié chake to moki Jesus
duowatke. 45 Mik ie' wa ijchenewa, eta ie' td Jesus
nu kéwo mé José a tsemi. 46 E' ukuoki ta José to
datsi' ukuo bua'bua saruru ese tué et. Jesus nu
éwait0 krus mik, e' patréwaito datsi' fie' wa bléwa
akuk biule s'nu bloie ese a. Eta akuk kkd wotéwaito
ak bérie wa. 47 Wé Jesus nu menewa e' sué Maria
Magdala wak ena Maria dor José mi, e'pa to.

16

Jestis shkenekane
(Mateo 28.1-10; Lucas 24.1-12; Juan 20.1-10)

1 Mik eno diw0 tka, eta Maria Magdala wak
ena Maria dor Santiago mi ena Salomé e'pa to kid
masmas bua'bua ese tué miie'pa wa téka Jesus nu
ki. 2Eta domingo bla'mi erpa diwo tskine ta ie'pa
miyal wé Jesus nu bléne ee. 3Ie'pafii a iché:

—¢Yito se' a ak yémittsa akuk kko a?

4 Eré mik ie'pa to iweblé, eta ie'pa to isué to ak
rratune bénet. Ak e' dor bérie. 5 Mik ie'pa dewa
akuk a, eta ie'pa t0 isué to duladula tkér ekol ula

* 15:42-43 K4 tuirketke: Judiowak tté daldiéno t6 iche t6 snu ké
tserta'mi eno diwd a. Eno diwo e' tkérkewami Viernes ka tuine
ekké. Nies ké idér buaé ie'pa a t6 s'nu at aie nafiewe. E' kueki José
Arimateawak éna Jesus nu akwa bléwa bet kam k4 tuir e’ yoki.

bua'kka, e' datsi' sarurué batsié. Ie'pa tkinewa
iyOki. 6 Eré ie' to iché ie'pa a:

—Keé a' tkinukwa. Ye' éna iane to a' tso' Jesus
Nazaret wak kotewa krus mik e' nu yulok. Eré ké
iku' ie, ie' shkenekane. W¢ ie'pa t0 ime'wa e' td
webld. 7 A' yu Pedro ena ittokatapa malepa a ibiy®
chok to ie' mitke a' yoki kewe Galilea. Ee a' to ie'
sueraé wesie't0 a'aiyé'es.

8 Alakolpa tkinewa painéka taié, e' kueki ie' €'
yeélur akuk a tkayalmi. Ie'pa suane, e' kueki ké wa i
yéneyia.

Maria Magdala wak to Jests sué

[ 9 Jesus shkenekane domingo bla'mi, e' ukuoki
taie' e' kkaché kewe Maria Magdala wak a, e' a ie'
to aknamapa bak kul (7) e' trég'yal. 10 Eta alakol
e' mia ibiyé chok wépa bak shkok Jesus ta e'pa a.
Ie'pa eriarke iu tulur siaré. 11 Eré mik ie'pa ittsé to
Jesus shkenekane fiies t0 alakol fie' t0 isué, eta ké
ie'pa wa iklOone.

Jests ttOkatapa bol e'pa to ie' sué
(Lucas 24.13-35)

12 E' ukuoki ta ittdkatapa bol shkdrami micho
bénet, eta fiala ki Jesus e' kkaché ie'pa a, eré iwér
kua'ki. 13 Eta ie'pa miyal ibiyd chok imalepa a, eré
fies ké ie'pa wa ittd kloone.

Jesus to ittokatapa patké s'wobla'uk
(Mateo 28.16-20; Lucas 24.36-49; Juan 20.19-23)
14 E' ukuoki ta Jesus e' kkaché ittokatapa dabom
eyOk ki ekol e'pa a. Ie'pa tulur chkok e' dalewa
ie' de. Wépa t0 ie' shkenekane e' sué, e'pa tto ké
kloone ie'pa wa, ie'pa er daréré e' kueki. E'kiie' td

ie'pa ufiélor. 15 Eta ie'iché ie'pa a: “A' yu kd wa'fie
ye' tté buaé e' pakok sulitane a. 16Yi erblé ye' mik
taie' e woskuée esepa tsatkérdaé. Eré yi ké erbléne
ye' mik esepa kichatérdaé. 17 Wépa erbloke ye' mik
esepa to 1 ké or yi a ese weraé iwa kkachoie. Ye'
ttd wa ie'pa to aknamapa tré'werattsa, fies ie'pa a
imeraé ttoie s'ttd kua'ki kua'ki wa. 18 Tkabé chodk
klo'wéwa ie'pa to ula wa 0 kapoli sulusi yéwarakito,
e' ta ké ie'pa dopa wes. Nies ie'pa ula muraka
s'kirirke esepa ki ta ibuardane.”

Jesus mikane kd jai a
(Lucas 24.50-53)

19 Mik Skékeépa Jesus tte e' ché one, eta ibutséka
miakdjaiataeeie' tkéser Skékolula bua'kka. 20Eta
ittokatapa miyal ka wa'fie Jesus tté buaé pakok.
Skéképa Jesus to ie'pa kimé, 1 ké or yi a ese uk. E'
wa ie' to iwa kkaché to ie' tté dor moki.]*

* 16:20 Yékkuo kéchke wele t6 16.9-20 ki kuodtkéka. Tte e' ké ku'
yékkuo kéchke bua'ie ese Ki.

